
ሰራውርሰራውር

ኣማኢት ኣማኢት 
ዕንባባታት ዕንባባታት 
የጕላዕልዓየጕላዕልዓ

ቅድድም ብሽክለታ ‘ዋንጫ ቅድድም ብሽክለታ ‘ዋንጫ 
ሰማእታት’ ጀሚሩሰማእታት’ ጀሚሩ

ሚኒስተር ዑስማን ሳልሕ ምስ 
ሚኒስተር ጉዳያት ወጻኢ ህንዲ ዘትዩ

ሚኒስተር ጉዳያት ወጻኢ ኣቶ ዑስማን 
ሳልሕ፡ ብ1 ሰነ ኣብ ከተማ ደልሂ ምስ 
ሚኒስተር ጉዳያት ወጻኢ ሪፓብሊክ ህንዲ 
ዶ/ር ጃይሻንካር ተራኺቡ።
ኣብ’ቲ ርክብ፡ ክልተኣዊ ዝምድና 

ኤርትራን ህንዲን ንምድንፋዕ ብሓፈሻ፡ 
ኣብ ጽላታት ጥዕና፡ ትምህርቲ፡ ንግዲን 

ጽንብል ናጽነት፡ ኣብ ዝተፈላለያ ሃገራት ተባዒሉ
መበል 34 ጽንብል ናጽነት ኤርትራ፡ 

“መስመርና ድርዕና” ብዝብል ቴማ፡ 
ኣብ ኬንያ፡ ፊንላንድ፡ ከምኡ’ውን 
ሚነሶታን ኦረንጅ ካውንቲን - ሕቡራት 
መንግስታት ኣመሪካ ብኽብ ዝበለ ስነ-
ስርዓት ተጸንቢሉ።
ብ25 ግንቦት ብኣሽሓት ዝቚጸሩ 

ካብ ዝተፈላለየ ከባቢታት ኬንያ ኣብ 
ናይሮቢ ዝተኣኻኸቡ ኤርትራውያን፡ 
ኣምባሳደራት፡ ዲፕሎማሰኛታት፡ ሰብ-መዚ 
ሕቡራት ሃገራትን መንግስቲ ኬንያን 
ከምኡ’ውን ዕዱማት ኣብ ዝተረኽቡሉ 
መደብ፡ ኣምባሳደር በየነ ርእሶም ኣብ 

ዘስመዖ ቃል፡ ንትርጉም ናጽነትን ስለኣ 
ዝተኸፍለ ዋጋን ብምጥቃስ፡ ነቲ ጽንብል 
ንምምዕራግ ኣበርክቶ ንዝገበሩ ወገናት 
ምስጋና ኣቕሪቡ።
እቲ ጽንብል፡ ብባህላዊ መሰናድኦታት 

ዝተሰነየ ምንባሩ፡ ካብ’ቲ ቦታ ዝበጽሓና 
ሓበሬታ ኣፍሊጡ።
ኣባላት ማሕበረኮም ኤርትራውያን ኣብ 

ፊንላንድ’ውን፡ ብ24 ግንቦት ኣብ ከተማ 
ሄልሲንኪ ድሙቕ ጽንብል ኣካዪዶም።
ኣብ’ቲ ብባህላውን ስነ-ጥበባውን 

መሰናድኦታት ዝደመቐ ኣጋጣሚ፡ ኣቦ-
መንበር ማሕበረኮም ኣቶ ሮቤል ኣሮን 

ኣብ ዘስመዖ ቃል፡ ናጽነት ኤርትራ 
ንምምጻኣን ንምዕቃባን ንዝተኸፍለ ረዚን 
ዋጋ ብምጥቃስ፡ ጽንብል ናጽነት መድረኽ 
ምስግጋር ኤርትራዊ ክብሪታት’ውን 
ስለዝዀነ፡ ስድራ-ቤታት ዓቢ ኣተኵሮ 
ሂቦም ክሰርሑሉ ተላብዩ።
ብኻልእ ወገን፡ ኣብ ሚነሶታን ኦረንጅ 

ካውንቲን - ሕቡራት መንግስታት 
ኣመሪካ ዝነብሩ ዜጋታት በብወገኖም ኣብ 
ዝወደብዎ፡ ቈልዑን መንእሰያትን ማእከል 
ዝገበረ ምዕሩግ ጽንብላት፡ ሃገራዊ መደባት 
ንምዕዋት ጥርናፈኦም ኣደልዲሎም 
ከምዝሰርሑ ኣረጋጊጾም።

ወፍሪን ዝግበር ምትሕብባር ንምዕዛዝ ድማ 
ብፍላይ ዘተኰረ ምይይጥ ኣካዪዶም።
ብተወሳኺ፡ ኣብ ህልው ኩነታት ቀርኒ 

ኣፍሪቃ፡ ዞባ ቀይሕ ባሕሪን ህንዳዊ 
ውቅያኖስን’ውን ዘትዮም።
ኣብ’ቲ ርክብ፡ ኣምባሳደር ኤርትራ ኣብ 

ህንዲ ኣቶ ኣለም ጸሃየ ተሳቲፉ ነይሩ።

ኣዛዚ እዚ ምዕራብ፡ ኣብ ንኡስ ዞባ 
ኣቑርደት ሰሚናር ኣካዪዱ

ኣዛዚ እዚ ምዕራብ ብርጋዴል ጀነራል 
እዮብ ፍስሃየ (ሓሊባይ)፡ ኣብ ንኡስ ዞባ 
ኣቑርደት ንዝነጥፉ ሰራሕተኛታት 
መንግስትን ኣባላት ሓይልታት 
ምክልኻልን፡ ኣብ ህልው እወናዊ ጉዳያት 
ዘተኰረ ሰሚናር ብ29 ግንቦት ኣካዪዱ።
ኣብ’ቲ ብጨንፈር ሃማመተኤ ዞባ 

ጋሽ-ባርካ ዝተወደበ ሰሚናር፡ ብርጋዴር 
ጀነራል እዮብ፡ ህዝቢ ኤርትራ ንዘካየዶ 
ፖለቲካውን ዕጥቃውን ቃልሲ፡ ኣንጻሩ 
ዝተገብረ ውዲታትን ተንኰላትን፡ ክኸፍሎ 

ዝተገደደ ዋጋ፡ ዝዀስኰሶ ክብሪታትን 
ካልእን ብዝርዝር ድሕሪ ምብራህ፡ ኣብ’ዚ 
ዘሎናዮ መድረኽ፡ ኩሉ ሰራሕተኛ 
መንግስቲ ኣብ ከባቢኡ ጸላዊ ተራን 
ኣበርክቶን ክህልዎ ትጽቢት ከምዝግበር 
ኣዘኻኺሩ።
ብርጋዴል ጀነራል እዮብ ኣስዒቡ፡ 

መንእሰያት ንቕሓቶም ብምብራኽ 
ብትምህርትን ሞያን ናብ ዝለዓለ ደረጃ 
ንኽበጽሑ፡ መንግስቲ ኣርሕዩዎ ንዘሎ 
ዕድላት ብግቡእ ክጥቀሙሉ ኣተሓሳሲቡ።

ተሳተፍቲ ኣብ መወዳእታ፡ ኣብ ህልውን 
እዋናውን ዞባውን ኣህጉራውን ጉዳያት 
ዝግበር ሰሚናራት፡ ኣብ ምምእዛን ሓደስቲ 
ወለዶታት ኣገዳሲ ስለዝዀነ፡ ብሰፊሑ 
ክካየድ ተማሕጺኖም።

ሞልቊ - ዝርግሐ ዕድል ትምህርቲ ይሰፍሕ
ኣብ ንኡስ ዞባ ሞልቊ፡ ዝርግሐ 
ትካላት ማሕበራዊ ኣገልግሎት ብሓፈሻ 
ኣገልግሎት ትምህርቲ ድማ ብፍላይ 
ንምስፋሕ ብዝተወስደ ስጉምቲ፡ 
ዝርግሐ ትካላት ትምህርቲ ዝምስገን 
ዕብየት ከምዘመዝገበ ተገሊጹ።
ሓላፊ ኣገልግሎት ትምህርቲ 
መምህር ህያቡ ጎይትኦም ንሓፈሻዊ 
ኩነታት ትምህርቲ ናይ’ቲ ከባብን 
ድሕሪ ናጽነት ዝተመዝገበ ለውጥን 
ኣመልኪቱ ኣብ ዝሃቦ ሓበሬታ፡ ቅድሚ 
ናጽነት ኣብ ትኹል፡ ዓዲ-ጸጸርን 
ማይደጉዓለን ሰለስተ ናይ መባእታ 
ኣገልግሎት ዝህባ ትካላት ጥራይ 
ከምዝነበራ፣ ድሕሪ ናጽነት ብዝተገብረ 
ገዚፍ ወፍሪ ግን እቲ ቁጽሪ ናብ 25 

ብምዕባዩ፡ ርሒብ ናይ ትምህርቲ ዕድል 
ከምእተራሕወ ኣረዲኡ።
እተን ትካላት፡ ካብ ቅድመ-ትምህርቲ 
ክሳብ መባእታ ዘምህራ 16፡ ናይ 
ማእከላይ ደረጃ 7፡ ናይ ካልኣይ ደረጃ 
ድማ 2 ከምዝዀና’ውን ኣነጺሩ።
መምህር ህያቡ ኣብ መወዳእታ፡ 
ዝርግሐ ዕድል ትምህርቲ ብመንጽር 
ምምሕዳራት ከባቢ 89 ሚእታዊት፣ 
ብመንጽር ዓድታት ድማ 40 
ሚእታዊት በጺሑ ከምዘሎ ብምጥቃስ፡ 
ዛጊት ልዕሊ 17,500 ተመሃሮ ኣብ 
መኣዲ ትምህርቲ ከምዝርከቡ ኣነጺሩ።
ኣብ ንኡስ ዞባ ሞልቊ፡ 19 
ምምሕዳራት ከባቢን 61 ዓድታትን 
ኣለዋ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ሰዓት    መደብ

12፡00  ሃገራዊ መዝሙር
12፡05  ድራማ
12፡30  ዜና ትግርኛ 
12፡55  ጩራ ጥዕና
13፡30  ዜና ዓረብ
13፡45  ለሰ ስፖርት
15፡15  ዶክመንት
15፡40  ዳህሳስ ሕትመት
16፡15  ሰሙናዊ ፍጻመታት 
        ስፖርት
17፡00   ዜና ትግርኛ 
17፡18  ጽባቐ
17፡30  ዜና ዓረብ 
17፡45  ዶክተራት ኣብ 
        ስትድዮ
18፡25  ዶክመንታሪ
19፡25  ሃሎ ቆልዑ
20፡00  ዜና ትግረ
20፡15  መደብ ዋልታ
21፡00  ዜና ትግርኛ 
21፡25  ዛዛሚ ኲናት
22፡00  ዜና ዓረብ 
22፡10  ጥበብ
22፡30  ዜና እንግሊዝ 

ሎሚ ኣብ ERI-TV

ዓንሰባ - ቅነ ውዳበታት መንእሰያት ብደረጃ ንኡሳን ዞባታት ተኻዪዱ

“ፍልጠትና፡ ሞያናን ክእለትናን 
ንሓፋሽ ህዝብና!” ብዝብል ቴማ 

ዞባ ማእከል - ብማሕበራዊ ስነ-ፍልጠት ዝሰልጠኑ ተመሃሮ ተመሪቖም

ጨንፈር ሃማመተኤ ዞባ ማእከል፡ 
ብማሕበራዊ ስነ-ፍልጠት ዘሰልጠኖም 
60 ሚእታዊት ደቂኣንስትዮ ዝርከብኦም 
ልዕሊ 3,836 ተመሃሮ ማእከላይን 

ዜና

ካልኣይን ደረጃ፡ ብ31 ግንቦት ኣብ 
ኣዳራሽ ሲነማ ሮማ ተመሪቖም።
እቲ ስልጠና፡ ሃገርን ሃገራውነትን፣ 

መንእሰያትን ሃገራዊ ኣገልግሎትን፣ 

ኣዕኑድ ሃገራዊ ቻርተር፣ ቴክኖሎጂ 
ሓበሬታ፣ ትርጉም ስነ-ሓሳብ፣ ኣምራት 
ፖለቲካን ፍልስፍና ሃይማኖትን፣ 
ከምኡ’ውን ታሪኽ ሃማመተኤ 

ዘጠቓለለ’ዩ ነይሩ።
ሓላፊ ናይ’ቲ ጨንፈር ኣቶ ሳምሶም 

ክፍለ ኣብ ዘስመዖ ቃል፡ ማሕበር 
ንቕሓት መንእሰያት ብምብራኽ 

ውዳበታቶም ንምሕያል፡ ምስ ኩሎም 
ኣካላት መንግስትን ግንባርን ተወሃሂዱ 
ይሰርሕ ከምዘሎ ሓቢሩ።
ኣቦ-መንበር ሃማመተኤ ኣቶ ሳልሕ 

ኣሕመዲን ብወገኑ፡ ሰልጠንቲ 
ብዝቐሰምዎ ስልጠና ኣብ መዛኑኦም 
ጸላዊ ተራ ክህልዎም ብምልባው፡ 
ተመሳሳሊ ስልጠናታት ብዝተወደበ 
መልክዕ ከምዝድፋኣሉ ገሊጹ።
ኣብ’ቲ ዕለት፡ ኣብ ኣካዳሚያዊ 

ትምህርቶም ዕዉታት ንዝዀኑ 
ተመሃሮን ኣብነታውያን መምህራንን 
ሽልማት ተዓዲሉ።

ብጨንፈር ሃማመተኤ ዞባ ዓንሰባ 
ዝተወደበ 9ይ ቅነ ውዳበታት 

መንእሰያት ብደረጃ ንኡሳን ዞባታት፡ 
ካብ 19 ክሳብ 28 ግንቦት ኣብ ንኡስ 

ዞባታት ሃበሮ፡ ኣስማጥ፡ ሓልሓል፡ 
ዒላበርዕድ፡ ዓዲተከሌዛን፡ ሓመልማሎን 
ሓጋዝን ተኻዪዱ።
እቲ ብደረጃ ተመሃሮ፡ መንእሰያት 
ሰራሕተኛታትን ምምሕዳራት ከባቢን 
ዝተኻየደ መደባት፡ ዘመናውን 
ያታውን ባህሊ፡ ጉጅለታት ቀያሕቲ 
ዕንባባ፡ ያታዊ ቁንጅና፡ ድራማ፡ ትልሂት፡ 
ሓፈሻዊ ፍልጠት፡ ስነ-ጽሑፍ፡ ፈጠራዊ 
ሓሳብ፡ ምህዞ፡ ስእሊ፡ ቅርጻ፡ ዑደት ኣብ 
ልምዓታውን ታሪኻውን ቦታታት፡ 
ከምኡ’ውን ንመንእሰያት ዘገድስ ካልእ 
ንጥፈታት ዘጠቓለለ ነይሩ።
ኣብ ዝተኻየደ መዛዘሚ ስነ-ስርዓት፡ 
ሓለፍቲ ሃማመተኤ ኣብ’ተን ን/ዞባታት 
ኣብ ዝሃብዎ መግለጺ፡ እቲ ብመልክዕ 
ውድድር ዝተኻየደ ቅነ፡ ውሽጣዊ 
ዓቕምታትን ዝንባለታትን መንእሰያት 

ንምልላይ ዓቢ ግደ ከምዝነበሮ ገሊጾም።
ኣመሓደርቲ ናይ’ተን ን/ዞባታት 
ኣብ ዘቕረብዎ መደረታት፡ ውዳበታት 
መንእሰያት ብምሕያል ኩሉመዳያዊ 
ዓቕምታቶም ንምብርባር ንዝካየድ 
ዓመታዊ መደብ ዘለዎም ደገፍ 
ብምግላጽ፡ ንዝያዳ ኣድማዕነት ውሁድ 
ተሳትፎ ናይ ኩሎም ኣካላት ክዓዝዝ 
ተላብዮም።
ቅነ ውዳበታት ሃማመተኤ ዞባ 
ዓንሰባ፡ ብደረጃ ን/ዞባታት ጽባሕ 31 
ግንቦት ዝዛዘም ክኸውን ከሎ፡ ብደረጃ 
ዞባ ድማ ኣብ መወዳእታ ወርሒ 
ሰነ 2025 ከምዝካየድ፡ ካብ ጨንፈር 
ሃማመተኤ ዝተረኽበ ሓበሬታ የነጽር።

ፎሮ - ኣብ ዝርግሐ ኣብያተ-ትምህርቲ 
ዝምስገን ዕብየት ተመዝጊቡ

ኣብ ንኡስ ዞባ ፎሮ፡ ኣብ ቁጽሪን 
ዝርግሐን ኣብያተ-ትምህርቲ ዝምስገን 
ዕብየት ከምእተመዝገበ፡ ሱፐርቫይዘራት 
ትካላት ትምህርቲ ናይ’ቲ ንኡስ ዞባ 
ገሊጾም።
ሓላፊ ስታትስቲክስ ኣብያተ-ትምህርቲ 

መምህር ዓሴክ ኣሕመድ ንኤሪና ኣብ 
ዝሃቦ ሓበሬታ፡ ቅድሚ ናጽነት ኣብ ፎሮ፡ 
ዙላን ኣፍታን 3 ናይ መባእታ ኣብያተ-
ትምህርቲ ዝነበራ፡ ኣብ’ዚ እዋን’ዚ ክሳብ 
ካልኣይ ደረጃ ዝተዘርግሓ 28 ኣብያተ-
ትምህርቲ ከምዘለዋ ኣረዲኡ።
ዝርግሐ ኣገልግሎት ትምህርቲ ክሳብ 

ዝረሓቐ ከባቢታት ንምብጻሕ ብዕቱብ 
ክስራሕ ምጽንሑ ዝሓበረ መምህር 
ዓሴክ፡ እቲ ሸፈነ ብደረጃ ምምሕዳራት 
ከባቢ 98 ሚእታዊት ከምዝጽሐ 
ሓቢሩ።
ንተሳትፎ ተመሃሮ ኣመልኪቱ ድማ፡ 

ኣብ መባእታ ብ95 ሚእታዊት፣ ኣብ 
ማእከላይ ደረጃ ብ48 ሚእታዊት፣ ኣብ 
ካልኣይ ደረጃ ድማ ብ50.5 ሚእታዊት 

ክዓቢ ከሎ፡ ብሓፈሻ ተሳትፎ ተመሃሮ 
ብኣስታት 92 ሚእታዊት ከምዝዓበየ 
ኣረዲኡ።
ሓላፊ ትምህርቲ ንዓበይቲ መምህር 

ጀማል ዓሊ ብግደኡ፡ ቅድሚ ናጽነት 
3 ነቚጣታት ጥራይ ዝነበራ፡ ኣብ’ዚ 
እዋን’ዚ 46 በጺሐን ከምዘለዋ፣ በዚ 
ድማ መጠን መሃይምነት ዘጥፍኡ 
ዜጋታት ይስስን ከምዘሎ ገሊጹ።
ትምህርቲ ክጅምሩሉ ዝግብኦም 

ዝነበረ ዕድመ ንዝሓለፎም ቈልዑ 
ብመደብ ዓረዮት ናብ መኣዲ ትምህርቲ 
ንምምላስ ብዝካየድ ዘሎ ጻዕሪ’ውን፡ 
ኣብ’ዚ እዋን’ዚ 6 ነቚጣታት ከምዘለዋ 
ሓቢሩ።
እቶም ሱፐርቫይዘራት ኣብ 

መወዳእታ፡ መስርሕ ምምሃርን 
ምስትምሃርን ንምድንፋዕ ሓያል ጻዕሪ 
ይካየድ ከምዘሎ ብምጥቃስ፡ ዝግበር 
ጻዕሪ ፍረ ንኽርከቦ፡ ተራ ሕብረተሰብ 
ብሓፈሻ ናይ ወለዲ ድማ ብፍላይ 
ክዓዝዝ ተላብዮም።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ምርጋእ ደም ኣብ ሰራውርምርጋእ ደም ኣብ ሰራውር (deep 
vein thrombosis - DVT) ሓደ 
ካብ ሓደገኛ ሕማም ኮይኑ፡ ብዙሕ 
ግዜ ካብ ዝተፈላለዩ ኣካላት ናብ ልቢ 
ደም ኣብ ዝመልሱ ሻምብቆታት 
‘ቨይን’ የጋጥም። እቲ ዝረግአ ደም፡ 
ብኣግኡ ክፍወስ እንተዘይክኢሉ፡ ናብ 
ደረቕ ሳብስታንስ ስለ ዝቕየር፡ ኣብ 
ግዳይ ዘየላቡ ጥዕናዊ ጸገማት ከስዕብ 
ይኽእል። 
ምርጋእ ደም ኣብ ሻምብቆ ብዙሕ 

ግዜ ኣብ ሰለፍ ወይ ኣብ ታሕተዋይ 
መሓውር እዩ ዝርአ። ይኹን’ምበር፡ 
ኣብ ኢድናን ኣብ ካልእ ክፍሊ 
ሰብነትናን’ውን ከጋጥም ይኽእል እዩ።  
ምልክታት ምርጋእ ደም ኣብ ምልክታት ምርጋእ ደም ኣብ 

ሰራውር ሰራውር 
መጽናዕትታት ከም ዘመልክትዎ፡ 

ምልክታት ናይዚ ሕማም ኣብ 
ኩሎም ግዳያት ናይዚ ሕማም 
ብንጹር ኣይርአን እዩ። ገለ ካብቶም 
ክነስተብህለሎም እንኽእል ልሙዳት 
ምልክታት ንምጥቃስ፦
- ሕበጥ ኣብ እግሪ፡ ዓካሪቶ፡ 

መላእ መሓውር። እዚ ምልክት እዚ 
ብዙሕ ግዜ ኣብ ሓደ ክፋል መሓውር 
ጥራይ እዩ ዝርአ። 
- ምሽምቓቕ ጭዋዳ ኣብ 

ዝተጠቕዐ መሓውር። እቲ ምሽምቓቕ 
ብዙሕ ግዜ ኣብ ፈርሲ ዳንጋ እዩ 
ዝጅምር። ቀስ እናበለ ድማ ናብ ካልእ 
ክፍሊ ናይቲ መሓውር ክምዕብል 
ይኽእል።
- ከቢድን ክትገልጾ ዘይከኣልን 

ቃንዛ ኣብ እግርን ዓካሪቶን።
- ኣብ ቆርበት ናይቲ ዝተጠቕዐ 

ክፍሊ ኣካል ምሒር ረስኒ ምህላው። 
- ሕብሪ ቆርበት ናይቲ 

ዝተጠቕዐ ክፍሊ ኣካል፡ ፋሕሻውን 
ቀይሕ ሕብሪ ክሕዝ፡ ወይ ከከም 
ሕብሪ ቆርበት ግዳያት ዘይንቡር ሕብሪ 
ምስትብሃል። 
ኣብ ኣእዳው ኣብ ዝርከብ ሻምብቆ 

‘ቨይን’ ምርጋእ ደም ዘጋጠሞም 
ግዳያት እዞም ልዒሎም ዝተጠቕሱ 
ምልክታት ኣየርእዩን እዮም። እዞም 
ክምዚ ዝበሉ ግዳያት እዚኦም ካብ 
ዘርእይዎ ልሙዳት ምልክታት፦
- ቃንዛ ክሳድ፡
- ቃንዛ መንኩብ፡ 
- ሕበጥ ኣብ ቅልጽም ወይ 

ኣብ ታሕተዋይ ኢድ፡
- ሰማያዊ ወይ ፋሕሻው 

ጸሊም ሕብሪ ቆርበት፡ጸሊም ሕብሪ ቆርበት፡
- ካብ ቅልጽም ተበጊሱ ክሳብ 

ታሕተዋይ ኢድ ዝበጽሕ ቃንዛ፡ 
- ምሒር ድኻም ኢድ ወዘተ 

እዮም። 

ኣብ ሻምብቆታት ሳንቡእ ዘጋጥም 
ምርጋእ ደም’ውን ሓደ ካብቲ ቀታሊ 
ዓይነት ሕማም ምርጋእ ደም ኣብ 
ሰራውር እዩ። እዚ ‘ፑልሞናርይ 
ኢቦሊዝም’ (pulmonary embo-
lism) ተባሂሉ እዩ ዝጽዋዕ። ብቐሊሉ 
ዝገሃድ ምልክታት ስለ ዘይብሉ፡ 
ግዳይ ሕክምናዊ መርመራ ብምክያድ 
ጥራይ እዮም ነቲ ሕማም ከለልይዎ 
ዝኽእሉ። 
‘ፑልሞናርይ ኢቦሊዝም’ እቲ ኣብ 

መሓውር ወይ ኢድ ረጊኡ ዝተኣከበ 
ደም፡ ናብ ሳንቡእ ድሕሪ ምእታዉ 
ዝኽሰት ሕማም እዩ። ሻምብቆታት 
ደም ናይ ሳንቡእ ምስ ዝዕጾ፡ ህይወት 
ዝፍትን ህጹጽ ሕክምናዊ ሓገዝ 
ዘድልዮ ሓደገኛ ሕማም እዩ። 
ናብ ምርጋእ ደም ኣብ ሰራውር 

ዘብጽሑ ረቛሒታት 
ኣብ ሰራውር ዘጋጥም ምርጋእ 

ደም፡ ደም ብዝግባእ ናብ ኩሉ ክፍሊ 
ኣካላትና ከይባጻሕ ዕንቅፋት ስለ 
ዝፈጥር ንዝተፈላለዩ ጥዕናዊ ጸገም 
ክንቃላዕ ይገብር እዩ። 
ናብ ምርጋእ ደም ኣብ ሰራውር 

ዘብጽሑ፡ ወይ ነቲ ጸገም ዘቀላጥፉ 
ዝተፈላለዩ ረቛሒታት እዮም ዘለዉ።
• መጉዳእቲ (Injury)፦  ኣብ 

መናድቕ ሻምብቆታት ደም ከጋጥም 
ዝኽእል መጉዳእቲ፡ በቲ ሻምብቆ 
ንዝሓልፍ ዋሕዚ ደም ክዓጽዎ ወይ 
ክዓግቶ ይኽእል እዩ። ብሳዕቤኑ፡ 
ምርጋእ ደም ከጋጥም ይኽእል። 
• መጥባሕቲ (Surgery)፦ 

ሻምብቆታት ደም ኣቐዲሙ ብዝካየድ 
መጥባሕቲ ኣብ ኣካላት ናይ’ቲ ግዳይ 
ክጉድኡ ይኽእሉ እዮም። ድሕሪ 
መጥባሕቲ ብዘይ ዝኾነ ምንቅስቓስ 
ንነዊሕ መዓልታት ኣብ ዓራት 
ምጉምባው ንባዕሉ ንተኽእሎታት 
ምርጋእ ደም ኣብ ሻምብቆ ከዛይዶ 

ይኽእል እዩ። መብጣሕቲ ዝገበረ ሰብ 
ብትእዛዝ ናይ ክኢላታት ሕክምና ኣብ 
እዋኑ ዘድሊ ምንቅስቓስ ካብ ምክያድ 
ክዝንግዕ የብሉን።
• ብዙሕ ዘይምንቅስቓስ 

(Reduced mobility or inactiv-
ity)፦  ብተደጋጋሚ ንነዊሕ ሰዓታት 
ኮፍ ምባል ተዘውትር እንተዄንካ፡ 
ምርጋእ ደም ኣብ ሻምብቆ ከጋጥመካ 
ልዑል ተኽእሎ እዩ ዘሎ። ንኣብነት፡ 
ነዊሕ ሰዓታት ዝወስድ ናይ ነፋሪት 
ጉዕዞ ምስ እተካይድ፡ ኣብ ታሕተዋይ 
መሓውር ደም ናይ ምእካብ ጸገም 
ከጋጥመካ ይኽእል እዩ። እናሻዕ 
ኣእጋርካ ምስ ዘይተንቀሳቕሶ፡ ናብ 
መሓውር ክበጽሕ ዝግብኦ ዓቐን ደም 
ክውሕድ ይኽእል። ብሳዕቤኑ፡ ምርጋእ 
ደም ከጋጥም ይኽእል። 
• ገለ ካብ ዓይነታት ፍወሳ 

(Certain medications)፦  ገለ ዓይነት 
መድሃኒት፡ ምርጋእ ደም ኣብ ሻምብቆ 
ከጋጥመና ንዘሎ ተኽእሎታት የዛይዶ 
እዩ። ወሊድ ንምቁጽጻር ተባሂሉ 
ዝውሰድ መድሃኒት፡ ንሆርሞናት 
ንምንቕቓሕ ተባሂሉ ዝካየድ ፍወሳ 
ወዘተ ከም ኣብነት ምጥቃስ ይከኣል። 
• ዕድመ (Age)፦ ምርጋእ 

ደም ኣብ ሻምብቆ ኣብ ዝኾነ ክሊ 
ዕድመ ከጋጥም ዝኽእል ጥዕናዊ ጸገም 
ኮይኑ፡ ምስ ዕድመ ድምፋእ ግና ዝያዳ 
ገኒኑ ይርአ። ኣብ ትሕቲ 20 ዓመት 
ዝዕድመኦም ሰባት፡ 1 ካብ 10,000 
እቲ ሕማም ከጋጥሞ እንከሎ፡ ካብ 
80 ዓመት ንላዕሊ ኣብ ዝዕድመኦም 
ሽማግለታት 1 ካብ 100 ግዳይ ናይዚ 
ሕማም ከም ዝኸውን መጽናዕትታት 
የመልክቱ። 
• ምኽሳዕ (Obesity)፦ ከሳዕ 

ወይ ልዕሊ ንቡር ክብደት ሰብነት 
ምውናን ኣብ ሻምብቆታት ደም 
መሓውር ልዑል ጸቕጢ ስለ ዝፈጥር 
ግዳይ ምርጋእ ደም ኣብ ሰራውር 
ደም ናይ ምዃን ተኽእሎ ዝለዓለ እዩ 
ዝገብሮ። 
• ነፍሰ-ጾር ምዃን (Preg-

nancy)፦ ነፍሰ-ጾር ምዃን፡ ብሕማም 
ምርጋእ ደም ኣብ ሰራውር ናይ 
ምጥቃዕ ተኽእሎ ካብ 5 ክሳብ 10 ሳዕ 
ዝዛየደ ይገብሮ። 
ገለ ካብ ዓይነት ሕዱር ሕማም፡ 

ምርጋእ ደም ኣብ ሻምብቆ ከጋጥመካ 
ንዘሎ ተኽእሎ የዕብዮ እዩ። 
- ረኽሲ መዓናጡ፡

- ከም ጸቕጢ ደምን ድኻም 
ልብን ዝኣመሰሉ ሕማማት ልቢ፡
- እፈት/ ረኽሲ፡
- ሕማም ኣዝማ፡
- ሕጽረት እስትንፋስ ኣብ ግዜ 

ድቃስ፡
- ሕማም ሽኮር ወዘተ ካብቶም 

ብቐዳምነት ዝጥቀሱ እዮም። 
ሓልክታት ሓልክታት 
ሓደ ካብቲ ዝዓበየ ሓልክታት ምርጋእ 

ደም ኣብ ሻምብቆ፡ ምዕጻው ሰራውር 
ደም ኣብ ሳንቡእ ማለት ‘ፑልሞናርይ 
ኢቦሊዝም’ ክተማዕብል ዝገብር ምዃኑ 
እዩ። እዚ ብኣግኡ ምስ ዘይፍወስ፡ ኣብ 
ሳንቡእ ከቢድ ዕንወት ከስዕብ ይእክል። 
- ምድንዛዝ፡
- ምርሃጽ፡
- ምስ ምስዓል ወይ ምስ 

ዓሚቚ ምስትንፋስ ዝተኣሳሰር ቃንዛ 
ኣፍ ልቢ፡
- ቅልጡፍ ዝኾነ እስትንፋስ፡
- ደም ዝተሓወሶ ዓኽታ፡
- ቅልጡፍ ዝኾነ ህርመት 

ልቢ፡ ምርጋእ ደብ ኣብ ሻምብቆታት 
ሳንቡእ ዘጋጠሞም ሰባት ካብ ዘርእይዎ 
ምልክታት እዮም።
እዞም ምልክታት እዚኦም ዝተራእዮ 

ሰብ ህጹጽ ዝኾነ ሕክምናዊ ሓገዝ 
ስለ ዘድልዮ፡ ተቐላጢፉ ናብ ሓኪም 
ክቐርብ ይግባእ። 
ፍወሳፍወሳ
ምርጋእ ደም ኣብ ሻምብቆ ዘጋጠሞ 

ሰብ፡ ኣብ ርእሲ’ቲ ብኽኢላታት ዝወሃቦ 
ፍወሳ፡ ኣብ ገዛ ክገብሮም ዝግባእ 
ክንክናት’ውን ኣለዉ። 
ተደጋጋሚ ምንቅስቓስ
እንተተኻኢሉ መዓልታዊ ብእግሪ 

ምጉዓዝ የድሊ። ብእግሪ ምጉዓዝ፡ 
ንዑደት ደም የሐይሎ እዩ። ካብ 
ሓንሳብ ነዊሕ ርሕቀት ምጉዓዝ፡ 
ተደጋጋሚን ቀጻልነት ዘለዎን ሓጺር 
ርሕቀት ምጉዓዝ ጠቓሚ ምዃኑ 
ኣይትዘንግዕ። 
ኣእዳውካን ኣእጋርካን ኣበሪኽኻ ኮፍ ኣእዳውካን ኣእጋርካን ኣበሪኽኻ ኮፍ 

ምባልምባል
እዚ ዓይነት ኣገባብ ብፍላይ 

ንኣእጋርና ኣዝዩ ኣገዳሲ እዩ። ኣእጋርና 
ንነዊሕ ሰዓታት ኣብ መሬት ምስ 
ዝህሉ፡ ኣብ ታሕተዋይ ክፋሉ ደም 
ክእከብ ይኽእል እዩ። ኣእጋርና ኣብ 
ጣውላ ወይ ሰድያ ኣደጊፍና ማዕረ 
ምሕኵልትና ምስ እነጋድሞ ግና፡ 
ደም ንኸይእከብ ክሕግዘና ይኽእል። 
ጽብብ ዝበለ ስረ ወይ ካልሲ ምውዳይ
እዚ ኣገባብ’ዚ ኣብ ኣእጋርና ክእከብ 

ንዝኽእል ደም ከም ዝእለ ብምግባር፡ 

ካብ ሕበጥ ክከላኸለልና ይኽእል። 
ጥዕና ዘለዎ ኣመጋግባ ምዝውታር
ኣሕምልትን ፍረታትን ከምኡ’ውን 

ልዑል ጽሕጊ ዘለዎም ዓይነት 
መግብታት ምምጋብ ምርጋእ ደም 
ኣብ ሰራውር ንዘጋጠሞም ሰባት እቲ 
ዝበለጸ ኣገባብ እዩ።

ምንጪ፦ health lineምንጪ፦ health line

ትሕዝቶን ዕማምን ደም
ደም፡ ፕላዝማ ብዝበሃል ካብ ማይ ቍሩብ ብዝሓፍስ ፈሳስን ብዋህዮታትን ዝቘመ 

እዩ። ፕላዝማ ኣስታት 55 ሚእታዊት ናይ ደም ዘቕውም ኮይኑ፡ ብሩህ ማያዊ ክፋል 
ናይ ደም’ዩ። ዝበዝሐ ክፋል (ማለት 92 ሚእታዊት) ትሕዝቶ ፕላዝማ - ማይ እዩ። 
ዋህዮታት ደም ኣስታት 45 ሚእታዊት ናይ ደም ውህደት የቑሙ - እዚኦም ኣብ 

ፕላዝማ ዘንሳፍፉ ቀያሕቲ ዋህዮታት፡ ጸዓዱ ዋህዮታት፡ ከምኡ’ውን ፕላትለት ይብሃሉ።
ደም ዝተፈላለየ ዕማም ብዘለዎም ቀያሕትን ጸዓዱን ዋህዮታት ይቐውም። ቀያሕቲ 

ዋህዮታት ደም ሆሞግሎቢን ዝሓቖፈ እዩ። ሆሞግሎቢን - ኦክስጅን ዝስከም ፕሮቲን 
እዩ። 
ቀያሕቲ ዋህዮታት ደም ነፍሲ-ወከፎም ናይ 4 ኣዋርሕ ዕድመ እዩ ዘለዎም። 

ኣካላትና ነቶም ዝሞቱ ቀያሕቲ ዋህዮታት ንምትካእ መዓልታዊ ሓደስቲ ዋህዮታት 
የፍሪ። ቀያሕቲ ዋህዮታት ደም ካብ ዓጽሚ ኣንጉዕ እዮም ዝስርሑ። 
ጸዓዱ ዋህዮታት ደም ቀንዲ ክፍሊ ሕማም ናይ ምጽዋር ዓቕሚ ሰብነትና እዩ። 

ሕማም ናይ ምጽዋር ስርዓት ሰብነትና፡ ካብ ዝተፈላለዩ ሕማማትን ረኽስታትን 
ንምክልኻል ይሕግዘና። 
ጸዓዱ ዋህዮታት ደም ከከም ዓይነቶም ዕድመኦም ካብ ናይ ሰዓታት ክሳብ ዓመት 

ይጸንሕ። ኣካላትና ቀጻሊ እዩ ጸዓዱ ዋህዮታት ደም ዘፍሪ።
ፕላትለትስ (platlets)፡ መድመይቲ ምስ ዘጋጥም ንኸቋርጽ ዝሕግዙ፡ ዲስኮ (ብያቲ) 

ዝቕርጾም ደቀቕቲ ዋህዮታት ደም እዮም። ፕላትለትስ ኣብ ሻምብቆታት ደም 
ንኣስታት 9 መዓልታት ዕድመ ጥራሕ እዮም ዝጸንሑ። ቀጻሊ ድማ ካብ ኣንጉዕ ናይ 
ዓጽሚ ብዝተሰርሑ ካልኦት ይትክኡ።

ሸባብሸባብ
ሃሃ ማማ መመ ተተኤኤ

ኣብ ኣዝዩ ዝተሓላለኸን ኣጸምን 
ጂኦፖለቲካዊ ኣቀማምጣ፡ ዘላቒ 
ዕቤት ንምጉንጻፍ ንእትጽዕር ዘላ 
ሃገርና፡ ማሕበራውን ቍጠባውን 
ሸቶታታ ንምውቃዕ ፈጠራዊ ሓሳብን 
ሓድሽ ምህዞን ኣገዳሲ ግደ ከምዘለዎ 
ርዱእ’ዩ። ነዚ ሓቂ’ዚ ብምግንዛብ፡ 
ሃማመተኤ ፈጠራዊ ሓሳብን ሓድሽ 
ክእለትን ንምርካብን ንምምዕባልን 
ዝዓለመ፡ ሃገራዊ ውድድር ፈጠራዊ 
ሓሳብ ምብጋሱ’ምበኣ እዋናዊ’ዩ። 
እዚ ውድድር’ዚ፡ ንሃገርና ኤርትር 
ዓብዪ ትርጒምን ኣገዳስነትን ኣለዎ። 
ንሓድሽ ፈጠራዊ ሓሳብን ምህዞን 
መድረኽ ዝፈጥር፡ ባህሊ መሃዝነትን 
ፈጠራውነትን ዘሰስን፡ ማሕበራዊ 
ጸገማትን ሽግራትን ዝፈትሕ፡ 
ንመንእሰያት ዘሐየልን ኣብ ዘላቒ 
ብልጽግና ሃገር ኣበርክቶ ዝገብርን ስለ 
ዝዀነ።

ውድድር ፈጠራዊ ሓሳብ፡ ኣብ 
ኤርትራ ባህሊ ፈጠራውነት ብምዕባይ 
ፈጠራዊ ሓሳብን ሓድሽ ምህዞታትን 
ንምምዕባል ሓያል መበገሲ’ዩ። 
ፈጠራዊ ሓሳቦም ንኸቐርቡ መድረኽ 
ብምድላው፡ ናይ ምምሃዝን ጸገም 
ናይ ምፍታሕን ክእለት መንእሰያትን 
ተመሃሮን ኣብ ምዕባይ’ውን ዓቢዪ 

ኣበርክቶ ኣለዎ። እዚ ንእግረመገዱ፡ 
መንእሰያትን ተመሃሮን ብኽፉት 
ንኽሓስቡን ነቲ ኣብ ሕብረተሰቦምን 
ሃገሮምን ዝረአ ሕጽረታትን 
ሽግራትን ዝኸውን ሓድሽ መፍትሒ 
ንኸማዕብሉን ሓያል ድርኺት 
ዝፈጥር ድማ’ዩ። እዚ ንገዛእ-ርእሱ፡ 
እተሓላለኸ ጸገማት ብምፍታሕ ዘላቒ 
ዕቤት ንምርግጋጽ እተዓጥቁ ኣብ 
መጻኢ ወለዶ ንዝመጹ ሓሰብትን 
መሃዝትን’ውን ድልዱል መሰረት’ዩ።

ውድድር ፈጠራዊ ሓሳብ፡ ኣብ 
ሕብረተሰብ ንዝረአዩ ዝተወሰኑ 
ጸገማትን ሽግራትን ኣብ ምፍታሕ’ውን 
ኣዝዩ ኣገዳሲ ተራ’ዩ ዘለዎ። እዚ 

ውድድር፡ ኣብ ከም ሕርሻ፡ ጥዕና፡ 
ቴክኖሎጂ፡ ትምህርቲን ጸዓትን 
ዝኣመሰለ ኣብ ልምዓታዊ ፖሊሲ 
ኤርትራ ቀዳምነት ዝወሃቦም ጽላት 
ዘተኰረ’ዩ። ኣብዚ መዳይ፡ ተወዳደርቲ 
ፍታሕ ከማዕብሉ ብምትብባዕ፡ ግብራዊ 
መልሲ ሒዞም ንኽቀርቡ ዕድል ዝፈጥር 
ኣጋጣሚ’ውን እዩ። ሓንጸጽቲ ፖሊሲ፡ 
ኣውፈርትን ነጋዶን’ውን ናብቶም 
ዝተዓወቱን ዘይተዓወቱን ፈጠራዊ 
ሓሳብ ኣስተብህሎ ክገብሩ ዝድርኽ 
መድረኽ ክኸውን’ውን ርሒብ 
ተኽእሎ ኣሎ። እዚ ኸኣ፡  ፈጣራዊ 
ሓሳብን ሓድሽ ምህዞን ክልሰ-ሓሳባዊ 
ኣምር ጥራይ ዘይኰነስ፡ ኣብ ባይታ 
ንዝረአዩ ጸገማት ንምፍታሕን ህይወት 

ኤርትራዊ ሕብረተሰብ ንምምሕያሽን 
ዝሕግዝ ግብራዊ መሳርሒ ምዃኑ 
ዘረጋግጽ’ዩ።

ብዘይካ’ዚ፡ ሃገራዊ ውድድር 
ፈጠራዊ ሓሳብ፡ ኣብ ምርግጋጽ ዘላቒ 
ዕብየትን ብልጽግናን’ውን ዘይናዓቕ 
ኣበርክቶ’ዩ ዘለዎ። ከም ሃገር፡ ሎሚ 
ኣብ መሃዝነት ወፍሪ እንተ ኣካይድና፡ 
ጽባሕ ኣዝዩ ዝሰሰነን ተወዳዳርን 
ቊጠባ ንምህናጽ ኣገዳሲ መሰረት’ዩ። 
ኣብ ውድድር ዝተዓወቱ ሓሳብ፡ ናብ 
ሓደስቲ ኢንዱስትሪታትን ሰንዓታትን 
ክመርሑ፡ ናይ ስራሕ ዕድላት ክፈጥሩ፡ 
እቶታውነት ከመሓይሹ ከምኡ’ውን 
ወፍሪ ኽስሕቡ ልዑል ተኽእሎ ኣሎ። 
ኣብ ርእሲዚ’ውን፡ ሓድሽ ሓሳባትን 
ምህዞታትን ከም ዝሰፍሕ ብምግባር፡ 
ኤርትራ ኣብ ግዳማዊ መፍሒታት 
ክህልዋ ዝኽእል ተጸጋዕነት’ውን 
ኽትንክዮ ይሕግዝ። ጸገማታን 
ሽግራታን ብውሽጣዊ ዓቕማ ናይ 
ምፍታሕ ተኽእሎኣ’ውን ከተማዕብል 
ትኽእል። እዚ ርእሰ-ምርዀሳ’ዚ ኸኣ፡ 
ኣብ ነዊሕ ዘላቒን ምዕሩይን ምዕባለ 
ኣብ ምርግጋጽ ኣገዳሲ ረቛሒ’ዩ። 
ስለዚ፡ ሃገራዊ ውድድር ፈጠራዊ 
ሓሳብ ናይ ሓደ እዋን ፍጻመ ጥራይ 
ዘይኰነ፡ ኣብ መጻኢ ኤርትራ ዓብዪ 

ስትራተጅያዊ ወፍሪ’ዩ። ምኽንያቱ፡ 
ንውሉድ ወለዶ ቍጠባዊ ምዕባለን 
ማሕበራዊ ዕቤትን ዘረጋግጽ ሓያል 
መሳርሒ ስለዝዀነ። 

ብሃማመተኤ ተወዲቡ ኣብ  
መበል 34 በዓል ናጽነት ጀሚሩ 
ዘሎ፡ ቀዳማይ ሃገራዊ ውድድር 
ፈጠራዊ ሓሳብ’ምበኣር ከም ኣገዳሲ 
ክፋል ስትራተጂ ምዕባለ ኤርትራ 
እንተወሰድናዮ ልክዑ’ዩ። እቲ 
ምንታይ፡ ባህሊ መሃዝነት ዘተባብዕ፡ 
ማሕበራዊ ጸገማትን ሽግራትን ዝፈትሕ፡ 
ንመንእሰያት ዘሐየል ከምኡ’ውን ኣብ 
ዘላቒ ዕብየት ሃገር ኣበርክቶ ዝገብርን 
ስለዝዀነ። እዚ ተበግሶ’ዚ ናይ ኩሎም 
ወገናት ቀጻሊ ደገፍ እንተረኺቡ፡ ዕቑር 
ዓቕሚ ሓሰብትን መሃዝትን ዜጋታት 
ክንጉሕጉሖ፡ ብኡኡ ኣቢልና’ውን 
ንብሩህ፡ ምሹውን ብልጹግን መጻኢ 
ኩሎም ዜጋታት መገዲ ክንጸርግ ገዚፍ 
ዕድል ኣሎ። 

ሃገራዊ ውድድር ፈጠራዊ 
ሓሳብ’ምበኣር ‘ውድድር’ ጥራይ 
ኣይኰነን። ንመጻኢ ዝጠመተ ዓቢዪ 
ሃገራዊ ወፍሪ እዩ። ሕብረተሰብ 
ንምቕያርን ምምሕያሽን ዕብየት 
ንምምዝጋብን ፈጠራዊ ሓሳብን ሓድሽ 
ምህዞን እቲ እንኮ ምርጫ ምዃኑ 
ዝምስክር ኣጋጣሚ ኸኣ’ምበር!! 
ብጥቕሉሉ፡ ውድድር ፈጠራዊ ሓሳብ 
ንኤርትራ መጋየጺ ኣይኰነን። ግድነት 
ኣድላዪ’ዩ

ውድድር ፈጠራዊ ሓሳብ ውድድር ፈጠራዊ ሓሳብ 
ኣገዳሲ ወፍሪ ቁጠባዊ ልምዓት ኣገዳሲ ወፍሪ ቁጠባዊ ልምዓት 

ሓሳባትሓሳባት

ሲንጋፖር፡ በቲ ቅልጡፍን ለውጢ 

ዘምጽእን ዕብየታ እትግለጽ ሃገር’ያ። 

ጸገማት ንምፍታሕን ዕድላት 

ንምጥቃምን ብቐጻሊ ሓድሽ ናይ ምህዞ 

መፍትሒታት ኣብ ምን’ዳይ ኣበርቲዓ 

ኣብ ስራሕ ዝተጸመደት ምዃና’ዩ’ውን 

ዝጥቀስ። ሓደ ካብቶም ቀንዲ 

ብኣተኲሮ ትሰርሓሎም፡ ምዂስዃስ 

ፈጠራውነትን ምትብባዕ መሃዝነትን’ዩ። 

ስለዚ’ዩ’ምበኣር፡ ውድድር ፈጠራዊ 

ሓሳብ ኣብ መስርሕ ምዕባለ ሲንጋፖር 

ኣገዳሲ ኣበርክቶ ከም ዘለዎ ዝግለጽ። 

ኣብዚ መድረኽ ውድድር’ዚ፡ ሓደስቲ 

ሓሳባት ክምዕብሉን ተውህቦን ክእለትን 

ክኹስኾሱን ዓቢ ባይታ’ዩ ዝፍጠር። 

ቊጠባ ሲንጋፖር ዝያዳ ተወዳዳሪ 

ኣብ ምግባር ይኹን ኣብ ምምሕያሽ 

መነባብሮ ዜጋታት ኸኣ ውድድር 

ፈጠራዊ ሓሳብ ረዚን እጃም ከምዘለዎ 

ይምስከር።

ኣብ ሃገረ ሲንጋፖር፡ ውድድር 

ፈጠራዊ ሓሳብ፡ ሓሳብ ዝውለዱሉን 

ዝፍልፍሉሉን ኣገዳሲ መድረኽ 

ምዃኑ’ዩ ዝግለጽ። ንውልቀ-

ሰባት፡ ጕጅለታት ዋላ ትካላት’ውን 

ከይተረፉ፡ ብዛዕባ ናይ ምህዞ 

መፍትሒታት ክሓስቡ፡ ሓሳባት 

ከመሓይሹን ከቕርቡን ዘኽእሎም 

እተወደበ ኣጋጣሚ እውን’ዩ። እዚ 

ኣጋጣሚ’ዚ፡ ተወዳደርትን ተሳተፍትን፡ 

ነቲ ኣብ ሃገረ ሲንጋፖር ዝረአ ርኡይ 

ሽግራትን ጸገማትን ዝኸውን ፍሉይ 

ሓሳብን መፍትሕን ከቕርቡ ድርኺት 

ዝፈጥር’ውን እዩ። ኣብ ሲንጋፖር 

ዝውደብ ውድድር ፈጠራዊ ሓሳብ፡ 

ነታ ሃገር ኣዝዮም ኣብ ዘገድሱ 

ጽላታት ጥራይ ዘተኲር’ዩ። እዚ 

ኣገባብን ኣወዳድባን፡ ኣብ ሲንጋፖር 

ብቐጥታ ኣብ ግብሪ ዝውዕሉን ኣብ 

ጉዕዞ ሃገራዊ ዕብየት’ውን ኣበርክቶ 

ዝገብሩን ጭቡጥን ግብራውን 

መፍትሒታት ክምዕብሉ ዘኽኣለ 

ቀንዲ ረቛሒ እዩ።

ውድድር ፈጠራዊ ሓሳብ ሲንጋፖር፡ 

ኪንዮ መድረኽ መፈልፈሊ ሓሳባት 

ዝሰግር ኣበርክቶ’ውን ኣለዎ። ተውህቦን 

ክእለትን ኣብ ምምዕባልን ምኹስዃስን 

ኣገዳሲ ግደ’ዩ ዝጻወት። ተወዳደርቲ፡ 

ሓድሕድ ተሞክሮታት ክለዋወጡን 

ጸገማት ናይ ምፍታሕን ናይ ምብህሃል 

ክእለቶም ከማዕብሉን ዝሕግዝ ኣገዳሲ 

ባይታ እውን’ዩ። ተሞክሮ ካብ ዘለዎም 

ሞያውያንን መዛንኦምን ክመሃሩን 

ደረት ኣተሓሳስባኦም ከስፍሑን’ውን 

የተባብዕ። ብመገዲ ምስ’ቲ ውድድር 

ብቐጥታ ዝተኣሳሰሩ ዓውደ-ዘተን 

ካልኦት መደባትን፡ ተወዳደርቲ፡ 

ሓሳባቶምን ምህዞኦምን ናብ ተጨባጢ 

ዋኒን ዝቕየሩሉን ዓይኒ ዕዳጋ 

ዝረኽብሉን ኩነታት ከኣ ይፈጥር። 

ሲንጋፖር ኣብዚ እዋን’ዚ በጽሓቶ ዘላ 

ኣብ ፍልጠት እተመስረተ ቁጠባ ኣብ 

ምድንፋዕ ውድድር ፈጠራዊ ሓሳብ 

ዓብዪ ኣበርክቶ ዝገበረ ምዃኑ’ዩ 

ዝእመነሉ።

ኣብ ርእሲ’ዚ፡ ውድድር ፈጠራዊ 

ሓሳብ ሲንጋፖር፡ ኣብታ ሃገር ንመስረታ 

ዋኒን ዝምሽው ቀስቃሲ ሃዋሁው 

ኣብ ምፍጣር’ውን ኣተባባዒ ተራ’ዩ 

ዝጻወት። ሰብ-ዋኒን፡ ንኸቢድ ክሳራ 

ከይተቓልዑ ኣብ ጽብብ ዝበለ እሞ 

ምስ ትሑት ደረጃ ሓደጋ ግብራውነት 

ፈጠራዊ ሓሳብ ከረጋግጹ’ውን ዕድል 

ይኸፍት። ብዘይካ’ዚ፡ ዕዉታት 

ተወዳደርቲ ምወላን ካልእ ንሓሳቦም 

ዘደንፍዕ ምኽርታትን ዝረኽቡ 

ኣጋጣሚ’ውን’ዩ። በዚ ሓገዛት 

ኣቢሎም ከኣ፡ ተወዳደርቲ፡ ኣብ 

ቊጣባዊ ዕብየትን ምፍጣር ሽቕለትን 

ከበርክት ዝኽእል ሓደሽቲ ንግዳዊ 

ንጥፈታት ክጅምሩ የተባብዕ። 

ብመገዲ ውድድር ፈጠራዊ ሓሳብ 

ናብ ደረጃ ዋኒን ዝሰገሩ ዕዉታት 

ተወዳደርቲ’ውን ኣብ ልዕሊ ሕልሞም 

ከግህዱ ትምኒት ዘለዎም ካልኦት ሰባት 

ደፋኢ ኣበርክቶ ኣለዎም። እዚ ኩሉ 

ተደማሚሩ ኸኣ፡ ውድድር ፈጠራዊ 

ሓሳብ ቊጠባ ሲንጋፖር ኣብ ምብራኽ 

ዝተጻወቶ ተራ ‘ተኣምራት’’ ጥራይ’ዩ 

ዝብሃል።

ተወሳኺ፡ ዓለማዊ ተወዳዳርነት ሃገረ 

ሲንጋፖር ኣብ ምብራኽ’ውን ውድድር 

ግደ ውድድር ፈጠራዊ ሓሳብግደ ውድድር ፈጠራዊ ሓሳብ
 ኣብ መስርሕ ምዕባለ ሃገረ ሲንጋፖር ኣብ መስርሕ ምዕባለ ሃገረ ሲንጋፖር

ፈጠራዊ ሓሳብ ግዙፍ ኣበርክቶ’ዩ 

ጌሩ። ብሉጽ ተክኖሎጅታት፡ ሓድሽ 

ንግዳዊ ፍርያት፡ ከምኡ’ውን ዘላቒ 

መፍትሒታት ንኽምዕብሉ ብምትብባዕ፡ 

ሲንጋፖር ኣብ ዓለምለኻዊ ዕዳጋ 

ደረጃኣ ኣብ ቅድሚት ንኽትስራዕ 

ውድድር ፈጠራዊ ሓሳብ መሪሕ 

ኰይኑ ሓጊዙዋ እዩ። በዚ ውድድር’ዚ 

ዝማዕበለ ፍርያትን ኣገልግሎታትን’ውን 

ክሳብ ብሰደድ ተላኢኹ ኣብ ዕዳጋ 

ዓለም ተወዳዳሪ ክኸውን በቒዑ’ዩ። 

ኣብ ዓለም፡ ሲንጋፖር፡ ‘ማእከል 

ምህዞ’ ተባሂላ ዝናኣ ክብርኽ’ውን 

ውድድር ፈጠራዊ ሓሳብ ዝለዓለ ግደ 

ተጻዊቱ’ዩ። ኣብ ፈጠራዊ ሓሳብን 

ሓድሽ ምህዞታትን ብእትገብሮ ወፍሪ፡ 

ሲንጋፖር ተወዳዳርነታ ክትዕቅብን 

ናይ ወጻኢ ወፍሪ ክትስሕብን 

ጥራይ ዘይኰነ በቒዓ፡ ቍጠባዊ ዕቤታ 

ዝያዳ ክጉሃሃር’ውን ደፋኢ ሓይሊ 

ኮይኑዋ’ዩ።

ደረጃን ዓይነትን መነባብሮ 

ሲንጋፖራዊያን ኣብ ምምሕያሽ፡ 

ውድድር ፈጠራዊ ሓሳብ ዝተጻወቶ 

ተራ’ውን ክጥቅስ ዝግባእ’ዩ። 

ዝውደብ ውድድር ፈጠራዊ ሓሳብ፡ 

መብዛሕታኡ ግዜ ኣብ ክንክን 

ጥዕና፡ ትምህርትን ዕቃበ ኣከባብን 

ኣብ ዝኣመሰለ ጽላታት ንዝረአ 

ጸገማት ንምፍታሕ ዘተኰረ እዩ። 

በዚ ውድድራት’ዚ ኣቢሉ ዝማዕበለ 

መፍትሒታት ናብ ምምሕያሽ 

ኣገልግሎት ክንክን ጥዕና፡ ናብ 

ብቐሊሉ ዝርከብ ትምህርቲ ከምኡውን 

ናብ ዝሓሸ ሃዋሁ ኣካብቢ ክመርሕ 

በቒዑ’ዩ። ኣብ ከምዚ ዝኣመሰለ 

መሰረታዊ መስርሕ ምፍታሕ ጸገማት 

ክሳተፉ ብዝተፈጥረሎም ዕድል፡ 

ዜጋታት ሲንጋፖር ሃገራዊ ናይ ዋንነት 

ስምዒት ከማዕብሉን፡ ሲንጋፖር’ውን 

ከም ሃገር ሓቛፍን ተጸማምን 

ሕብረተሰብ ክትሃንጽ ክኢላ’ያ። 

ብጥቕልሉ፡ ውድድር ፈጣራዊ 

ሓሳብ ወሳኒ ክፋል መስርሕ ዕብየት 

ሃገረ ሲንጋፖር’ዩ ክብሃል ይኽእል። 

ፈጠራዊ ሓሳብ ከም ዝፍልልፍል፡ 

ክእለት ከም ዝስስን፡ ዋኒን ከም 

ዝተባባዕ፡ ዓለማዊ ተዋዳደርነት ከም 

ዝብርኽ፡ መነባብሮ ዜጋታት ከም 

ዝመሓየሽ ብምግባር፡ ውድድር 

ፈጠራዊ ሓሳብ ኣብ ምቕራጽ መጻኢ 

ሲንጋፖር ዘበርክቶ ቀሊል ኣይኰነን። 

ኣብ ምኹስዃስ ፈጠራዊ ሓሳብ 

ብእትገብሮ ወፍርን ብእትፈጥሮ 

መድረኻት ከኣ፡ ሲንጋፖር ዓለማዊ 

ማእከል ማሃዝነትን ጽቡቕ ኣርኣያ 

ዘላቒ ዕብየትን ኮይና በቒዓ ትርከብ። 

ይበል ተሞክሮ!

ሳሚኤል ገብረብርሃንሳሚኤል ገብረብርሃን

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ኣማኢት ዕንባባታት የጕላዕልዓሰሎሞን ጸሃየን ሰሎሞን ድራርን ኣብ 
ሰውራ ኤርትራ ዝረኸቡዎ ንኽገጥሙ 
ዝቕስቅስ ረስኒ፡ ድሕሪ ናጽነት’ውን 
እንተኾነ ክኸስሩዎ ኣይመረጹን። ናይ 
ግጥሚ መጻሕፍቶም ከም ዘመልክቶ፡ 
በብወገኖም ንዕኡ፡ ነቲ ረስኒ፡ ዓቂቦም 
ክኸዱ’ዮም ተራእዮም። 
   ኩሉ ግዜ ሰውራ ዝብል ኣምር 

ምስ ምምጻእ ለውጢ ዝተኣሳሰር፡ ጉያ 
ዝመልኦ ኮይኑ እዩ ዝስመዓካ። ብናይ 
ሰውራ እዋናት ተደሪኹ ዝፈረየ 
ግጥምታት ብግደኡ ባእታታት ናይ 
ኣስተንትኖ፡ መርመራ (experimentat-
tion)፡ ከምኡ’ውን ነቐፌታ ናይ’ቶም 
“ካልኦት” ዝበሃሉ ተጻይን ዝሓዘ ኮይኑ፡ 
ነዚ ናይ ሰውራ ጉያ ዘድሊ መንፈሳዊ 
ዕጥቂ የስንቖ። ኣብ ካልእ መድረኸ፡ 
ማለት ኣብ ድሕሪ ናጽነት፡ ልምዓትን 
ምውሓስ ልኡላውነትን፡ ብሓፈሻ 
ምህናጽ ሃገርን ሃገራውነትን ከም ዕላማ፡ 
ነቲ መቝሕ መግዛእቲ ንምስባር ዓሊሙ 
ዝተበጋገሰን ናጽነት ዘምጽአን ናይ 
ሰውራ ፍጥነት ብተዛማዲ የህድኦ እኳ 
እንተኾነ፡ ነቲ ቃልሲ ግን ብዕጽፍታት 
የራብሖ። 
  ድሕሪ ናጽነት፡ ሰሎሞን ድራርን 

ሰሎሞን ጸሃየን ከም ገጠምቲ፡ መሰረት 
ከየደልደልካ ንቕድሚት ብናህሪ 
ምሕንባብ፡ ሓደጋ ከምጽእ ከም ዝኽእል 
ኣይሰሓቱዎን ኢልካ ክግምገም ይከኣል። 
ሰሎሞን ጸሃየ ንድሕሪት ክሳዕ እዋን 
ማሰኛ ኣይተ ፈለስኪኖስ ተመሊሱ፡ 
ነቲ ናይ ሓዳስ ኤርትራ ጥበብ 
ከሀብትም ዝኽእል ኣብ ጥርቀታት 
ባህሊ ሕብረተሰብ ዝተሰኵዐ መዓራት 
ክብርብር፣ ሰሎሞን ድራር ድማ ነቲ 
ዘሎ፡ ዝተረኽበ ጸጋ ከይክሰርን ሒዙዎ 
ንኽጸንሕን በብወገኖም ንምዕያይ 
ዝተረዳድኡ ይመስሉ። 
  ሰሎሞን ጸሃየ ንማሰታት ናይ 

1700ታት፡ 1800ታትን ድሕረኡን 
መርሚሩዎ። ኣብ’ዚ ምርምሩ፡ ኣብ 
መስርሕ ምንዳቕ መንነትን ፍሉይ 
ባህርን፡ ኤርትራ ትውንኖ፡ ካብ ናይ 
ገዛእቲ እንተ ዘይልዒሉ ዘይንእስ ባህሊ 
ከም ዘለዋ ከብርህ ፈቲኑ። ከምዚ ምግባሩ 
ኣቋራጭ መጻኢ ብመገዲ ሕሉፍ ከም 
ዝኾነ የመልክተልካ። ሰሎሞን ድራር 
ብወገኑ፡ ኣብ ‘ኣይሞተን መርሃዊ’ 
ብዝብል ኣርእስቲ ዘወከሎ መድበሉ 
ንመግዛእቲ ካብ ምንሻውን ምቍንጻብን 
ነቲ ዝሓለፈ ዓወት ዝያዳ ከድህበሉ 
መሪጹ። ብተወሳኺ ናይ ሓደስቲ ሃገራት 
ሕማምን ጸገምን ምድንጋር ክብርታት 
ምዃኑ ንኸመልክት፡ ኣብ ናይ ደርፊ 
ግጥምታቱ ብፍሉይ፡ ሕብረተ-ሰብ 
ኤርትራ ናይ ሰውራ ክብርታቱ ዓቂቡ 
ንኽቕጽል ጽዒቱ። 
  ድሕሪ ናጽነት ኣብ 1991 ሰሎሞን 

ድራር ን‘መርሃዊ’ ክገጥም እንከሎ፡ 
ሰሎሞን ጸሃየ ን‘ዓዀኻይ’ ገጢሙ። 
ኣብ 1992 ሰሎሞን ድራር ‘ኣይሞተን 
መርሃዊ’ ዘርእስታ ግጥሚ ሰሪሑ ሰሎሞን 
ጸሃየ ድማ ‘ቅሰኑ ሰማእታትና’ ትብል 
ግጥሚ ኣውጺኡ። ኣብ ’93 ሰሎሞን 
ድራር ‘ንኸስ’ ክብል ተሰሚዑ። ሰሎሞን 
ጸሃየ ብወገኑ ‘መባእ’ እናበለ ደሃዩ ከም 
ዝሃበ፡ እቲ ‘ሳሕል’ ዘርእስቱ መጀመርታ 

ኣብ 1994 ተሓቲሙ ሳልሳይ ሕታሙ 
ድማ ኣብ 2023 ዝወጽአ መጽሓፉ 
ምስክር እዩ። ስለ’ዚ ሰሎሞን ድራርን 
ሰሎሞን ጸሃየን ከም ገጠምቲ፡ ኣሽንኳይዶ 
ኣብ ግዜ ገድሊ፡ ኣብ’ዘን ቀዳሞት 
ሰለስተ ዓመታት ናይ ድሕሪ ናጽነት 
ስርሓቶም ብምትኳር ጥራይ እልቢ 
ዘይብሉ ሓቅታት ክትርኢን ክትትንትንን 
የኽእሉኻ። 
  ሰሎሞን ድራርን ሰሎሞን ጸሃየን 

ከም ገጠምቲ ኣብ እዋን ሰውራን ድሕሪ 
ናጽነትን፣ ግርማይ ገብረመስቀል ቅድሚ 
ናጽነትን ተስፋማርያም ወልደማርያም 
ድሕሪ ናጽነትን፣ ዑቕባጋብርን ኣደይ 
ዘይነብን በቲ ናይ ዘይተምበርካኽነት 
ደሃዮም፣ ቅድምን ድሕርን 
ናጽነት፡ ኣስመሮም ሃብተማርያምን 
ኢሳይያስ ጸጋይን በቲ ዘቃልሑዎ 
ህዝባዊ ነጐዳ፣ በየነ ሃይለማርያምን 
መምህር ኣማረ ወልደስላሴን በቲ ኣብ 
ኢትዮጵያ ዝረኣዩዎ ናይ ማእሰርቲ 
ዳር ትርኢት ወዘተ. እናበልካ 
ክትዝርዝርን ክትሓስብን ይከኣል’ዩ። 
ብውሑዱ እዚ ንኤርትራውያን 
ገጠምቲ ዘርኢ ጽምድታት፡ ነቲ 
ዣክ ደሪዳ ዝስሙ ንድርሰት/ንሓሳብ 
ፈንጢሑ ክመራመረሉ ዝፍትን፡ ነቲ’ኳ 
ንጽምድታት (binatries) ኣብ መዓላ 
ዘውዕሉ ሎጎ ሰንትሪስታውያን (logo 
centrists) ዝፍንጥሕ ፈላስፋ ዘየዘክር 
ኣይኮነን። 
   ንኣንፍና፡ ኣብ ታሪኽ ምዕራባዊ 

ፍልስፍና ገለ ፈላስፋታት፡ “ማለትነታት 
ካብ ሎጎ ወይ ከኣ ካብ ሓደ ጽሩይን 
ዘይተበላሸወን መበቆላዊ ምንጪ ይብገሱ፡
” ኢሎም እዮም ዝዛረቡ። ንኣብነት ፕሌቶ 
ካብ መሸከል/ቅጥዒ (form)፣ ቅዱስ 
ኣኳይናስ ድማ ካብ ሰለስትነት (trinity) 

ትርጉም/ማለትነት ክረኽቡ ይፍትኑ። 
እዞም ከም’ዚ ዝእምነቶም ፈላስፋታት 
ከኣ’ዮም እቶም ሎጎ ሰንትሪስት 
ዝበሃሉ። እቲ ንሳቶም ዝኣምኑሉ ብሎጎ 
ሰንትሪዝም ዝጽዋዕ ፍልስፍና ድማ 
ብመገዲ ጽምድታት ከም ዝግለጽ/
ዝቐርብ ይንገር። ጽምድታት እኩብ 
ናይ ክልተ ዝመሳሰል ኣጸዋውዓ ወይ 
ቍንቍኛ ኮይኑ፡ እቲ ሓደ ኣብ ልዕሊ’ቲ 
ካልእ ሓለፋ ከም ዘለዎ የርኢ። እንተ 
ኣብ’ዚ ኤርትራውያን ሰውራውያን 
ገጠምቲ ብጽምዲ ተጠቒሶምሉ ዘለዉ 
ግን፡ እቲ ሓደ ካብቲ ካልእ ሓለፋ ከም 
ዘለዎ ንምምልካት ዘይኮነ፡ እቲ ብጽምዲ 
ምዝራብ፡ እቶም ዝተጠቕሱ ኣብ 
ነሓድሕዶም ዘለዎም ተመሳሳልነት ወይ 
ዘራኽቦም ነገር ከም ዘሎ ንምርኣይ እዩ። 
  ሰሎሞን ድራር ዝጸሓፋ ‘ኣይሞተን 

መርሃዊ’ ዘርእስታ ግጥሚ፡ ኣርእስቲ 
ናይ’ቲ ኣብ 2025 ዝተሓትመ መድበል 
ክትከውን’ያ ተሓርያ። ኣብ’ዛ ግጥሚ 
ዘሎ ትሕዝቶ ሕርሕራይ ገይሩ ምእንቲ 
ክስወጠካ ፈንጢሕካ ንምትንታና እዚ 
ሕርያ’ዚ ዘየገድድ ኣይኮነን። ስለ’ዚ፡ 
እቲ ንኽንርኢ፡ ንኽነስተውዕልን 
ንኽንወሳወስን ዝገበረ፣ እቲ ናይ ቀረባን 
ርሑቕን ኮታ መላእ ሕበረተሰብ ኣብ 
ጐደና ሓርነት ሸናዕ ክብሉ ዘኽኣለ፣ እቲ 
ብሳላኡ ተባሂሉ ዝዝመረሉን ዝምስገንን 
ጅግና እዩ እቲ “ኣይሞተን” ተባሂሉ 
ግጥሚ ዝተሰርሓሉ መርሃዊ። 
   መርሃዊ ክመውትን ከይመውትን 

ኣብዞም ኢዱ ዘሕለፈሎምን ንሱ 
ዝሓለፈሎምን እዩ ዝምርኰስ። 
እዞም መርሃዊ ኢዱ ዘሕለፈሎምን 
ዝሓለፈሎምን ቃሉ ብዘይምኽባር 
ብጕዑ እንተ ወዲቑ ፍረኦም፣ ብህርፋነ 
ስልጣን፡ ብኣድልዎ ወገን ረሲኣን 

ኮይኖም ምስ ዝነዓዓቑን ንጸላእቲ ነቓዕ 
ምስ ዝፈጥሩን እዩ መርሃዊ ከም ዝሞተ 
ዝሕሰብ። ንግጥሚ ክሳብ’ቲ ክፍንጠሖ 
ዝኽእል ምስ ፈንጣሕካዮ፡ መርሃዊ 
ለበዋ ከም ዝነበሮ ትርዳእ፣ እቲ ናቱ 
ህያውነትን ዘልኣለማውነትን ድማ 
ትእምርታዊ ኮይኑ ትረኽቦ።
  ‘ኣይሞተን መርሃዊ’ ከምቲ ኣርእስታ 

ዘተንብሆ፡ ብዛዕባ ዘይምማት መርሃዊ 
ብርጉጽነት ከተፍልጥ ትፍትን። እዚ 
ፈተነ ውጹእ ናይቲ ድሕሪ ናጽነት ኣብ 
ሃገራት ኣፍሪቃ ዝተራእየ፡ መቐጸልታ 
ናይ ቅዲ ነግሪትዩድ ዝመስል፡ ብዛዕባ 
ሓቅነት ወይ ክውንነት ናይ ሓደ 
ነገር ብርጉጽነት ከተፍልጥ ናይ 
ምፍታን ባህሪ/ዝምባለ እዩ። ሃገራት 
ኣፍሪቃ ብመግዛእቲ ንዘመናት ምስ 
ተጸቕጣ፡ መንነተን ምስ ተዓብለለ፡ 
ክብርታተን ምስ ተበከለ፡ ብዝተፈላለዩን 
ተመሳሰልትን መስርሓት ድሒረን ናይ 
ባንዴራ ነጻነት ምስ ጨበጣ፡ ኣፍሪቃዊ 
ገጣሚ ነቲ ዝኸሰርኦ ከም ዘይከሰርኦ 
ከርኢ እዩ ፈቲኑ። ምስዚ ብዝዛመድ፡ 
ኤርትራ ናጽነታ ብዋጋ መስዋእቲ ምስ 
ተጐናጸፈት፡ ኣብቲ ፈለማ፡ ብቐጥታውን 
ዘይቀጥታውን ኣገባብ፡ ሰሎሞን 
ድራር፡ “ዝሞተ ከይመስለኩም፡ 
መርሃዊ ኣይሞተን፡ ዝመጽአ ናጽነት 
ድማ ናይ ባንዴራ ጥራይ ኣይኮነን፡” 
ክብል ተሰሚዑ። ኣብ መወዳእታ፡ እዚ 
ኤርትራዊ ገጣሚ ብመገዲ ‘ኣይሞተን 
መርሃዊ’ ዘርእስታ ንጽል ግጥሙ፡ ገለ 
ቅድመ ኩነታት ኣቐሚጡ፡ ዝተረኽበ 
ሓርነት ውሑስ ኮይኑ ንኽቕጽል 
ክዕቀብ ዘለዎ ክብርታት ብተዘዋዋሪ 
መገዲ ይእምት። 
  ሰሎሞን ጸሃየ ኣብታ ብ1993 

ዝሰርሓ ‘መባእ’ ትብል ግጥሙ፥ 
ኤርትራዊ ስዉእ ተዋጊኡ ዘድምዐ 
ከምኡ’ውን ሞጒቱ ዝረትዐ ምዃኑ 
ኣርእዩ። ብምቕጻል፡ “ዓስቢ ጻማይ ሰላም 
ሓፊሰ/ ልበይ ዓሪፉ ኣስተርሕየ ደቂሰ/. . 
. ሓመድ መንጸፈይ ፍርናሽ ጥዒሙኒ/ 
ኣካ ለስለሰለይ መተርኣሰይ እምኒ!/ . . . 
ከምቲ ትምነይዮ መባእ ንጽድቂ/ መባእ 
እንድየ ኣነስ መባእ ስለ ሓቂ፡
” ብምባል፡ ኣብ መቓብሩ 
ኣጠዓዒሙ ነታ ንዕኡ 
ዘዘኪራ እትነብዕ ወላዲት 
ስዉእ ኣጸናኒዑዋ።
  ከምቲ ኣብ ናይ ሰሎሞን 

ድራር ዝተጠቕሰ፡ ሰሎሞን 
ጸሃየ’ውን ኣብዛ ‘መባእ’ 
ዝሰመያ ግጥሙ ንርጉጽነት 
ናይ ሓደ ሓቂ እዩ ዘጕልሕ። 
ከም’ዚ ንኽገብር፡ ካብቲ እታ 
ወላዲት ስዉእ እትኣምነሉ 
ሃይማኖትን ህይወታ 
እትመርሓሉ ናብራ ዓዃይን 
ምስለ-ሓሳብ ተለቂሑ። 
ካብኡ፡ ካብዚ እምነትን 
ናብራን ድማ ድርኺት 
ወሲዱ።
   ኣብ ድሕሪ ናጽነት፡ 

ሰሎሞን ድራርን ሰሎሞን 
ጸሃየን ልክዕ ከም’ቶም ኣብ 

‘school of atthens’ ዝብል ኣርእስቲ 
ዝተዋህቦ ቅብኣ ዘለዉ ፕሌቶን 
ኣሪስቶትልን ይመሳሰሉ። ሰሎሞን ጸሃየ 
‘መባእ’ ምባሉ ኣብ ሰማይ፡ ንሓቂ 
ዝደልያ ፕሌቶኣዊ፣ ከምኡ’ውን ሰሎሞን 
ድራር፡ “መርሃዊ ኣይሞተን፡ ካብ መሬቱ 
ኣብ መሬቱ ናብ መሬቱ’ዩ፡” ክብል 
እንከሎ ልክዕ ከም ኣሪስቶትል፡ ንሓቂ 
ኣብ መሬት ሃሰው ዝብላ ዘሎ ኮይኑ 
ይስመዓካ።
   ንጉስ ሰሎሞን ናይ እስራኤል 3000 

ምስላ መሲሉ። ክሳብ 1005 መዝሙራት 
ከም ዝነበሩዎ እውን ይዝንቶ። ‘ስም 
ይመርሕ ጥዋፍ የብርህ’ ከምዝበሃል 
ግዲ ኮይኑ፡ እዞም ክልተ ኤርትራውያን 
ሰሎሞናት ተመሳሳሊ ጥበብ እንተ 
ዘይወሃቦም፡ ሓዲኦም ምስ ማሰታት ናይ 
10 ማሰኛታት ሓዊሱ 46 ግጥምታት 
ከፍሪ፡ እቲ ብጻዩ ከኣ ናይ ደርፊ ይኹን 
ናይ ጽሑፍ/ንባብ ግጥምታት ደማሚርካ 
ክሳብ 82 ክበጽሕ ኣምበይ ምተኻእለን። 
ንጉስ ዳዊት ኣቦ ሰሎሞን፡ ብሰሪ እቲ 
ኣብ ዙርያኡ ዝነበረ ውግእ፡ ንስም 
እግዚኣብሄር ዘጸውዕ ቤት መቕደስ 
ክሰርሕ ስለዘይክኣለ ወዱ ክሰርሓሉ 
ከም ዝሓሰበ ይንገር። በዚ ድማ ንጉስ 
ሰሎሞን ካብ ብዘላ እስራኤል ዓየይቲ፡ 
ወቐርቲ፡ ጸወርትን ናይ ዕዮ ኣሕሉቕን 
ኣኪቡ ነታ ቤት ሃነጻ። 
  ናብ’ዞም ክልተ ገጠምቲ፡ 

ኤርትራውያን ሰሎሞናት ብምምላስ፥ 
ሰሎሞን ጸሃየ፡ ካብ ‘ሳሕል’ ዝብል 
መጽሓፉ ኣትሒዝካ ክሳብ ‘ማሰን 
መልቀስን ቀዳሞት. . .’፡ ነታ እትስራሕ 
ኤርትራዊት-ቤት ጸሓይ ከይዓርባ 
ምእንቲ፡ ባህላዊ ብርሃን ንኸመንጭወላ 
ተጋዲሉ፣ ሰሎሞን ድራር ድማ፡ 
ብመሰረት እቲ ኣብ ‘ኣይሞተን መርሃዊ’ 
ዝብል ኣርእስቲ ዝሃቦ መጽሓፉ ዘሎ 
ግጥምታት፡ ነዛ ቤት ኣብ ምስራሕ 
ንዝተዋፈሩን ዘዋፈሩን ሃገራውያን ናይ 
መንፈስ ድራር ንኸስንቖም ህርድግ 
ክብል ተራእዩ። ኣገናዕ! ሃየ ከም 
ናቶም ኣማኢት ዕንባባታት የጉላዕልዓ!

ኣሮን ተስፋኣለምኣሮን ተስፋኣለም

ኣብ ዞባ ዓንሰባ ን/ዞባ ከረን ምም/ ከባቢ 02 ጎደና 1 05 ፕሎት 42 ዚፕ ኮድ 
6K1373 ስፍሓት መሬት 17*13=ት/ሜ፡ 2ተ ቀንዲ ክፍሊን 3 ተሓጋጋዚ ክፍሊን 
በራንዳ ዘለዎ፡ ብስም ኣቶ ኣብራሃም ፍስሃየ ሃብቱ ዝተመዝገበ ስለ ዝዓደግክዎ’ሞ 
ናብ ስመይ ከሰጋግሮ ስለዝኾንኩ፡ ዝቃወም እንተሃልዩ፡ ኣብ ውሽጢ 30 መዓልቲ 
ካብ ዝምልከቶ ቤት ፍርዲ መአገዲ ወይ’ውን ይግባይ ተባሂሉሉ እንተነይሩ 
ውሳነ ሒዙ ናብ ቤት ጽሕፈት ካዳስትራል ዞባ ዓንሰባ ከተማ ከረን ይቕረብ። 
እንተዘይቀሪቡ፡ ኦርጂናል ሰነዳተይ ሒዘ ጉዳየይ ክውድእ ምዃነይ እሕበር።

ወ/ሮ ግደያ በርሀ ገብረዩሱስ

1ይ ቤት-ፍርዲ ዞባ ማእከል 
ኣስመራ

ሙሴ ተኽላይ ክፍለ፡ ኣቦና ተኽላይ ክፍለ 
ጻድቕ ስለዝዓረፈ፡ ኣነ ምስ 3 ህልዋት 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን4/7/25 
ኣብ ቤ/ፍ 1ይ መጋባእያ ቁ.47 ይቕረብ።

ብፍ/በ/መሰል ሳባ ብርሃነ ዝግታ፡ ብፍ/ሰ/ዕዳ 
1.ዛይድ ብርሃነ ዝግታ 2.የሹ ብርሃነ ዝግታ 
3.ኣቶ ሳምሶም ብርሃነ ዝግታ 4.ቢንያም 
ብርሃነ ዝግታ፣ ንፈጽሚ ዝምልከት ክሲ 
ተኸፊቱልኩም ስለዘሎ፡ ብኣካል ወይ 
ብሕጋዊ ወኪል ን27/6/25 ኣብ 
ቤ/ፍ ቁ.47 ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ሸዊት ገብረእግዚኣብሄር ዑቕበ ምባል 
ተሪፉ፡ ሰዊት ገብረእግዚኣብሄር ዑቕበ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን24/6/25 ኣብ ቤ/ፍ 
9ይ መጋባእያ ቁ.32 ይቕረብ።

ጽገወይኒ መብራህቱ ፈዳይ ምባል 
ተሪፉ፡ ስኒት መብራህቱ ፈዳይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/6/25 ኣብ ቤ/ፍ 9ይ 
መጋባእያ ቁ.32 ይቕረብ።

ሂያብኤል ኣብርሃም ኢሰያስ ምባል 
ተሪፉ፡ ሂያብኤል ኬቨን ኪም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን24/6/25 ኣብ ቤ/ፍ 9ይ 
መጋባእያ ቁ.32 ይቕረብ።

ሚርያም ሚካኤል ተስፋይ፡ ኣደይ ሮዛ 
ወልደማርያም ገብረጻድቕ ስለዝዓረፈት፡ 
ኣነ ምስ 1ህልው ሓወይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን4/7/25 ኣብ ቤ/ፍ 2ይ 
መጋባእያ ቁ.49 ይቕረብ።

ሚርያም ሚካኤል ተስፋይ፡ ተጸዋዒ 
ዳኒኤል ኣጥላው መሸሻ፡ ናይ ስም 
ምትሕልላፍ ክሲ ቀሪቡልካ ስለዘሎ፡ 
ን4/7/25 ኣብ ቤ/ፍ 2ይ መጋባእያ ቁ.49 
ቅረቡ። እንተዘይቀሪብካ፡ ጉዳይካ ኣብ 
ዘየኻሉ ክረአ ምዃኑ ነፍልጥ።

ዩሱፍ ኣሕመድ ኣበራ ምባል ተሪፉ፡ ኣስካለ 
ዓንደብርሃን ተኽለ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን26/6/25 
ኣብ ቤ/ፍ 9ይ መጋባእያ ቁ.32 ይቕረብ።

ወ/ሮ ኤደን ተስፋሂወት ተኽላይ፡ ብዓል 
ቤተይ ብርሃነ ተስፋማርያም ዓንደሚካኤል 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን26/6/25 ኣብ ቤ/ፍ 
9ይ መጋባእያ ቁ.32 ይቕረብ።

1ይ ቤት-ፍርዲ ዕዳጋ እኽሊ

ወ/ሮ ፍረወይኒ ኣብርሃም በራኺ፡ ወ/ሮ 
ጸጋ ኣብርሃም በራኺ፡ ተጸዋዕቲ ወረ/ነ/
ሄር ሰለሙን ኣብርሃም በራኺ 1.ፊሊፖስ 
ሰለሙን ኣብርሃም 2.ሚካል ሰለሙን 
ኣብርሃም 3.ዳኒኤል ሰለሙን ኣብርሃም 
4.ሉል ሰለሙን ኣብርሃም 5.በረኸት 
ሰለሙን ኣብርሃም 6.ናርዶስ ሰለሙን 
ኣብርሃም 7.ፍጹም ሰለሙን ኣብርሃም፣ 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ናይ ውህብቶ ምልክታ ተመስሪቱ 
ስለዘሎ፡ ብኣካል ወይ ብሕጋዊ ወኪል 
ን24/6/25 ኣብ ቤ/ፍ 7ይ መጋባእያ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ኣዝመራ ኣብርሃ ድራር፡ ጓለይ መም/ ኤልሳ 
ገብረዮሃንስ ወልደማርያም ስለዝዓረፈት፡ 
ኣነ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን24/6/25 
ኣብ ቤ/ፍ 7ይ መጋባእያ ይቕረብ።

ብፍ/በ/መሰል ወ/ሮ ሱዛና ዮውሃንስ እምባ፡ 
ብፍ/በ/ዕዳ ኣቶ ምሕረተኣብ ተኽሊት 
ተመልሶ፡ ናይ ፈጽሚ ክሲ ተመስሪቱ 
ስለዘሎ፡ ብኣካል ወይ ብሕጋዊ ወኪል 
ን24/6/25 ኣብ ቤ/ፍ 7ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኣቶ ዘርኡ ደበሳይ ዑቕባገርግሽ፡ ወድና 
ናሆም ዘርኡ ስለዝዓረፈ፡ ኣቶ ዘርኡ 
ደበሳይን ኣዲኡ ወ/ሮ ምልእተ ገ/ሂወት 
ኣረጋይን ጥራይ ወረስቲ ምዃንና 
ይረጋገጸልና ስለ ዝበሉ፣ ዝቃወም እንተሎ፡ 
ን24/6/25 ኣብ ቤ/ፍ 5ይ መጋባእያ 
ይቕረብ።

ተወልደብርሃን ኤፍሬም ተወልደብርሃን 
ምባል ተሪፉ፡ ሃሪ ኤፍሬም ተወልደብርሃን 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን19/6/25 ኣብ ቤ/ፍ 8ይ 
መጋባእያ ይቕረብ።

ሂወት መርካጽዮን ሰለሙን ምባል 
ተሪፉ፡ ሂወት ማርካይ ሰለሙን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/6/25 ኣብ ቤ/ፍ 8ይ 
መጋባእያ ይቕረብ።

ሰናይት ኣብርሃም ገብረመስቀል፡ ብዓል 
ቤተይ ሚኪኤል መሓሪ ገብረሚካኤል 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን24/6/25 ኣብ ቤ/ፍ 
7ይ መጋባእያ ይቕረብ።

ተጸዋዕቲ ናይ ነፍ/ሄር ቱቲ ብሩኖ፡ 
ብኣመልካቲ ተጋ/ይ ብርሃነ ኣስፍሃ 
ጸጋዝኣብ፡ ናይ ውህብቶ ምጽዳቕ ክሲ 
ተመስሪቱልኩም ስለዘሎ፡ ብኣካል ወይ 
ብሕጋዊ ወኪል ን24/6/25 ኣብ ቤ/ፍ 5ይ 
መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ኣብርሀት ገብረልኡል ባህልቢ፡ ብዓል 
ቤተይ ኣቶ ኣብርሃ ፍትዊ ኪዳነ፡ ደሃይ 
ስለዘጥፍአ፡ ጥፉእ ተባሂሉ ይረጋገጸለይ 
ስለ ዝበለት፣ ዝቃወም እንተሎ፡ ን27/6/25 
ኣብ ቤ/ፍ 8ይ መጋባእያ ይቕረብ።

ኤደን ኣብርሃም ስእላይ ምባል ተሪፉ፡ ኤደን 
ጆርጆ ለኮቲኒ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን25/6/25 
ኣብ ቤ/ፍ 7ይ መጋባእያ ይቕረብ።

ሊንዳ ቃልኣብ ኣበደ ምባል ተሪፉ፡ ሊንዳ 
ቃልኣብ ኣበድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን25/6/25 
ኣብ ቤ/ፍ 7ይ መጋባእያ ይቕረብ።

1ይ ቤት-ፍርዲ ዓዲ ጓዕዳድ

ሰናይት ገብረሚካኤል ገብረእግዚኣብሄር፡ 
ኣቦና ገብረሚካኤል ገብረእግዚኣብሄር 
በኺት ስለዝዓረፈ፡ ንኣዴና ወ/ሮ ጽገ 
ግርማጽዮን ሓጐስ ናይ መጻምዲ መሰላ 
ይተሓለወላ፡ ንሕና 6 ደቁ ድማ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን19/6/25 ኣብ ቤ/ፍ 
ይቕረብ።

ከሳሲት ወ/ሮ ወሓዚት ጽገ ሃብተ፡ ተኸሳሲ 
ኣቶ ዓብለሎም ምስግና ስዩም፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን24/6/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

መትከል ሳይሞን ዮሃንስ ምባል 
ተሪፉ፡ ያፌት ሳይሞን ዮሃንስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን30/6/25 ኣብ ቤ/ፍ ይቕረብ።

ሚለን ሳይሞን ዮሃንስ ምባል ተሪፉ፡ሚልዮን 
ሳይሞን ዮሃንስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን30/6/25 ኣብ 
ቤ/ፍ ይቕረብ።

ወ/ሮ ኣፍራሕ እድሪስ ዑስማን፡ ስም ኣደይ 
ሳዕድያ መሓመድ ፋይድ ምባል ተሪፉ፡ 
ሳዕድያ መሓመድዓሊ ፋይድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን30/6/25 ኣብ ቤ/ፍ ይቕረብ።

ወ/ሮ ኣምለሰት ኣብርሃም ገብረክርስቶስ፡ 
ብዓል ቤተይ ተኪኤ ተኽለኣብ 
ወልደገርግሽ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን30/6/25 
ኣብ ቤ/ፍ ይቕረብ።

1ይ ቤት-ፍርዲ ድባርዋ

ኣቶ ሰለሙን ኣድሓኖም ስለጼን፡ ኣቦና 
ኣድሓኖም ስለጼን ወልደጋብርን ኣዴና 
ዘውዲ ሃብተሚካኤልን ስለዝዓረፉ፡ ኣነ 
ምስ 4  ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን29/7/25 ይቕረብ።

1ይ ቤት-ፍርዲ መንደፈራ

ሳልሕ ስዒድ ሙሳ ምባል ተሪፉ፡ 
መሓመድሳልሕ ስዒድ ሙሳ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/7/25 ኣብ ቤ/ፍ ይቕረብ።

ወ/ሮ ኣልማዝ ዑቕባማርያም፡ ኣዴና 
መዓሾ ባርያጋብር መብራህቱ ስለዝዓረፈት፡ 
ኣነ ምስ 2 ስዉኣት ኣሕዋተይ ተተካእቲ 
ደቆም ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን19/6/25  
ይቕረብ።

መሓመድ ሓጐስ ዓብደልቃድር 
ዓጣ ምባል ተሪፉ፡ መሓመድሓጐስ 
ዓብደልቃድር ዓጣ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን17/7/25 
ኣብ ቤ/ፍ ይቕረብ።

ምልክታ ጨረታ

ዓይነት ጨረታ፦ ጽገናን ሰርቪስን ፕሪንተር፡ ኮፕየር፡ላፕቶፕ፡ ስተፕላይዘር 
ኣሃዱ፦ ብዓል ስልጣን ኣግራብን እንስሳ ዘገዳምን
ኣርእስቲ ውዕል፦ ንሓደ ዓመት ውዕል ጽገናን ሰርቪስን ፕሪንተር፡ ኮፕየር፡
ኮምፕዩተር፡ ላፕቶፕ፡ ስተፕላይዘር ንምክያድ
ዓይነት ጨረታ ፦ ሃገራዊ ክፋት ጨረታ
ብዓል ስልጣን ኣግራብን እንስሳ ዘገዳምን ካብ 12/ግንቦት/2025 ክሳብ 31/
ሚያዝያ/2026 ንዘለዎ ፕሪንተር፡ ኮፕየር፡ ኮምፕዩተር፡ ላፕቶፕ፡ ስተፕላይዘር 
ጽገናን ሰርቪስን ዘካይዱ ብቑዓትን ሕጋውያን ተጫረትቲ ይዕድም።

ተጫረትቲ ከማልእዎ ዘለዎም ነጥብታት፦

1. ብዓል ስልጣን ኣግራብን እንስሳ ዘገዳምን ንሕጋውያን ተጫረትቲ ዋጋታት 
ናይ ኣብ ላዕሊ ዝተጠቕሰ ጽገናን ሰርቪስን ብዕሹግ ደብዳበ ክቕርቡ ይዕድም።
2. ጨረታ፡ ንኹሎም ሕጋውያን ኣብ ላዕሊ ዝተጠቕሰ ጽገናን ሰርቪስን ዘካይዱ 
ክፉት እዩ።
3. ተጫረትቲ ቅዳሕ ናይ 2024 ዝተሓደሰ ፍቓድ ንግዲ ቅዳሕ ታሴራ 
ከምኡ’ውን ቅዳሕ ዓመታዊ ግብሪ ዝኸፈሉሉ ሰነድ (clearance) ናይ 2023 
የቕርቡ።
4. ተጫረትቲ፡ ናብ ጨንፈር ምምሕዳርን ፋይናስን ብዓል ስልጣን ኣግራብን 
እንስሳ ዘገዳምን ብቑጽሪ ስልኪ 08371452 ብምድዋል ተወሳኺ ሓበሬታ 
ክረኽቡን ናይ ጨረታ ሰነድን ክወስዱን ይኽእሉ።
5. ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ን20 መዓልታት ክፋት ኮይኑ፡ ኣብ መበል  20 መዓልቲ (ናይ ስራሕ ዕለት ምስ 
ዘይከውን ድሕሪ መበል 20 መዓልቲ ዘላ ናይ ስራሕ ዕለት) ሰዓት ዓሰርተ ቅድሚ 
ቀትሪ ተጫረትቲ ሕጋውያን ወከልቲ፡ ስነ-ስርዓት ወይ ኣከፋፍታ ጨረታ ክዕዘቡ 
ዝመጽኡ  ሰባትን ኣብ ዝተረኽቡሉ፡ ኣብ ብዓል ስልጣን ኣግራብን እንስሳ 
ዘገዳምን ይኽፈት። ደንጉዩ ዝቐረበ ጨረታ ተቐባልነት የብሉን።
6. ንመኽበሪ ጨረታ ዝኸውን 3,000 ናቕፋ (ሰለስተ ሽሕ ናቕፋ) ብ (c.p.o) 
ኣትሒዞም የቕርቡ።
7. ጨረታ፡ መምርሒ ዕድግን ምምሕዳርን ንብረት መንግስትን ብዝእዝዞ 
መሰረት ይካየድ።
8. ተጫራቲ፡ ነቲ ዝተዓወተሉ ጽገናን ሰርቪስን ባዕሉ ወይ ብወከልቱ ክኢላታት 
ጥራይ ከካይድ ይፍቀደሉ።
9. ብዓል ስልጣን ኣግራብን እንስሳ ዘገዳምን ዝሓሸ ኣማራጺ እንተረኺቡ፡ 
ጨረታ ብኽፋል ወይ ብምሉእ ናይ ምስራዝ መስሉ ዝተሓለወ እዩ።

1ይ ቤት-ፍርዲ ዞባ ማእከል 
ኣስመራ

ከሳሲ ኤፍረም ኣሰፋው ተኽለሃይማኖት፡ 
ተኸሳሲ ብጹኣምላኽ ኣስመላሽ እምባየ፡ 
ንዓኻ ዝምልከት ናይ ስም ምትሕልላፍ 
ክሲ ቀሪቡልካ ስለዘሎ፡ ን12/6/25 ኣብ 
ቤ/ፍ 2ይ መጋባእያ ቁ.49 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ቤትኤል ሚካኤል ተወልደብርሃን ምባል 
ተሪፉ፡ ዮሳን ሚካኤል ተወልደብርሃን 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን4/7/25 ኣብ ቤ/ፍ 1ይ 
መጋባእያ ቁ.47 ይቕረብ።

ናሆም ተወልደ ኣሰፋው ምባል ተሪፉ፡ናዳብ 
ተወልደ ኣሰፋው ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን24/6/25 
ኣብ ቤ/ፍ 2ይ መጋባእያ ቁ.49 ይቕረብ።

ማሪካ ከርያካኪስ ሶቲሪ ምባል፡ ኦልጋማሪካ 
ኪዮሲ ሲቲሪ ተባሂሉ  ይተኣረመለይ ስለ 
ዝበለ፣ ዝቃወም እንተሎ፡ ን24/6/25 ኣብ 
ቤ/ፍ 9ይ መጋባእያ ቁ.32 ይቕረብ።

1ይ ቤት-ፍርዲ ጻዕዳ 
ክርስትያን

ሉልያ ሚካኤል ከሰተ ምባል ተሪፉ፡ ሊልያ 
ሚካኤል ተኸስተ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን24/6/25 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ኢሰያስ ገብረሂወት ተወልደመድህን፡ 
ካብ ኣሞይ ነፍ/ኣሰፋሽ ተወልደመድህን 
ዓንደሚካኤል ብለበዋ ዝተዋህበ ኣብ 
መንደፈራ ዝርከብ ስፍሓት መሬት 
400 ት/ሜ ዝኾነ ክጸድቀለይ ስለ ዝበለ፣ 
ዝቃወም እንተሎ፡ ን18/6/25 ኣብ ቤ/ፍ 
ይቕረብ።

ስም ት/ዕድመ ወድና ንጉሰ ሚኪኤል 
ሰለሙን ምባል ተሪፉ፡ ኣባኖብ ሚኪኤል 
ሰለሙን ተባሂሉ ይተኣረመሉ ስለ ዝበሉ፣ 
ዝቃወም እንተሎ፡ ን2/7/25 ኣብ ቤ/ፍ 
ይቕረብ።

ስም ት/ዕድመ ወድና ዓወት መኮነን ክፍለ 
ምባል ተሪፉ፡ ሄርሞን መኮነን ክፍለ ተባሂሉ 
ይተኣረመሉ ስለ ዝበሉ፣ ዝቃወም እንተሎ፡ 
ን19/6/25 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ሓምድ ዓሊ ሳልሕ ምባል ተሪፉ፡ መሓመድ 
ዓሊ ሳልሕ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን26/6/25 ኣብ 
ቤ/ፍ ይቕረብ።

1ይ ቤት-ፍርዲ ሰገነይቲ

ትርሓስ ተስፋማርያም ሓጎስ ምባል ተሪፉ፡ 
ፍርቱና ተስፋማርያም ሓጎስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን24/6/25 ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ወ/ሮ ሰላም ደመወዝ መኮነን፡ ኣደይ 
ፍረወይኒ ገብረ ተኽለ ስለዝዓረፈት፡ ኣብ 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ዝንቀሳቐስ ይኹን ዘይንቀሳቐስ ንብረት 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡ 
ን24/6/25 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ

ከሳሲ ኣቤል ሃይለሚካኤል በርሀ፡ ተኸሳሲ 
ዘካርያስ ሃብተስላሴ ሳህለ፡ ናይ መኪና 
ስም ምትሕልላፍ ስቪላዊ ክርክር ስለዘሎ፡ 
ኣድራሻኻ ስለዘየተፈልጠ፡ ብኣካል ወይ 
ብሕጋዊ ወኪል ን3/7/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ስላስ ብርሃነ ሰቋር፡ ብዓል ቤተይ 
ኣቶ ብርሃነ ገብረእግዚኣብሄር ገዝሀይ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን3/7/25 ኣብ ቤ/ፍ 
ይቕረብ።

ከሳሲ ኣቶ ሳምሶም ተስፋይ መብራህቱ፡ 
ተኸሳሲት ወ/ሮ ኣኽበረት ሰረቐ፡ ናይ 
ገንዘብ ክሲ ቀሪቡልኪ ስለዘሎ፡ ብኣካል 
ወይ ብሕጋዊ ወኪል ን10/7/25 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብ ዘየለኽሉ ክረአ ምዃኑ ነፍልጥ።

1ይ ቤት-ፍርዲ ማይ ምነ

ኣቶ ኣማረ ሳህለ ዘረአማርያም፡ ኣቦና ሳህለ 
ዘረአማርያም ገብረየሱስን ኣዴና ወነይ 
ወልደማርያም እንግዳን ስለዝዓረፉ፡ 8 
ደቆም ኣብ ዝንቀሳቐስ ይኹን ዘይንቀሳቐስ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን1/7/25  ይቕረብ።

1ይ ቤት-ፍርዲ ሰንዓፈ

በርሀ ገብረጻድቕ መለስ፡ ወለደይ 
ገብረጻድቕ መለስ ወልደኪዳንን ብርሃና 
ደስታ ወልደስላሴን ስለዝዓረፉ፡ ኣብ 
ዝንቀሳቐስ ይኹን ዘይንቀሳቐስ ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን24/6/25  
ይቕረብ።

1ይ ቤት-ፍርዲ ጸሮና

ወ/ሮ መብሪሂት ብርሃነ ተላ፡ ኣቦ ደቀይ 
ኣቶብርሃን ኣርኣያ ባህታ ስለዝዓረፈ፡ ኣብ 
ዝንቀሳቐስ ይኹን ዘይንቀሳቐስ ንብረት 2 
ደቁ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን2/7/25 ኣብ 
ቤ/ፍ ይቕረብ።

1ይ ቤት-ፍርዲ ዒላ በርዕድ

ደስበለ ጠዓመ ተኽለጼን ምባል ተሪፉ፡ 
ዴሳዊ ጠዓመ ተኽለጼን ተባሂሉ 

ንኻልኣይ ግዜ ዝወጽአ ምልክታ ጨረታ

ሚኒስትሪ ትምህርቲ ክፍሊ ሓፈሻዊ ትምህርቲ፡ 4 ናይ ሃገራዊ መርመራ 8ይ 
ክፍሊ ኣረምቲ ማሽናት ዓመታዊ ጽገና ን2025 ዓ/ም ከምኡ’ውን ንዝቕጽል 
ዓመታት ዓመታዊ ጽገናን ሰርቪስን ዘካይድ ክኢላ ከጫርት ስለ ዝደለየ፣ 
ንግዱሳት ሕጋውያን ነጋዶ ንጨረታ ይዕድም።

ተጫረትቲ ከማልእዎ ዘለዎም፦

- ናይ 2024 ዝተሓደሰ ፍቓድ ንግዲን መንነትን ፎቶ ኮፒ ምቕራብ የድሊ።
- ምልክታ ጨረታ ካብ ዝወጽኣሉ ዕለት ን10 ናይ ስራሕ መዓልታት ክፉት 
ኮይኑ፡ ንጽባሒቱ ሰዓት 10፡00 ቅ/ቀ ተጫረትቲ ወይ ሕጋውያን ወከልቶም 
ኣብ ዝተረኸብሉ ኣብ ኣዳራሽ ማእከላይ ቤት ጽሕፈት ሚኒስትሪ ትምህርቲ 
ይኽፈት።
- መኽበሪ ጨረታ 5,000 (ሓሙሽተ ሽሕ) ናቕፋ ዝተረጋገጸ ቸክ (cpo) 
ይተሓዝ።
- ተወሳኺ መግለጽን ዝርዝራዊ ሓበሬታን ኣብ ሚ/ትምህርቲ ቤት ጽሕፈት 
ቁጽሪ 20 ወይ ብቴሌፎን 200593/123749 ተወከሱ።
ሚ/ትምህርቲ ዝሓሸ ኣማራጺ እንተረኺቡ፡ ነዚ ጨረታ ብምሉእ ወይ ብከፊል 
ናይ ምስራዝ መሰሉ ዝተሓለወ እዩ።

ሚኒስትሪ ትምህርቲ

ንኻልኣይ ግዜ ዝወጽአ ምልክታ ጨረታ

ሚኒስትሪ ትምህርቲ ንክፍሊ ሓፈሻዊ ትምህርቲ ፎቶ ኮፒ፡ ፕሪንተራት፡ 
ኮሞፕዩተራት ዓመታዊ ጽገና ን2025 ኣወዳዲሩ ከጫርት ስለ ዝደለየ፣ ንግዱሳት 
ሕጋውያን ነጋዶ ንጨረታ ይዕድም።

ተጫረትቲ ከማልእዎ ዘለዎም፦

- ናይ 2024 ዝተሓደሰ ፍቓድ ንግዲን መንነትን ፎቶ ኮፒ ምቕራብ የድሊ።
- ምልክታ ጨረታ ካብ ዝወጽኣሉ ዕለት ን10 ናይ ስራሕ መዓልታት ክፉት 
ኮይኑ፡ ንጽባሒቱ ሰዓት 10፡00 ቅ/ቀ ተጫረትቲ ወይ ሕጋውያን ወከልቶም 
ኣብ ዝተረኸብሉ ኣብ ሚኒስትሪ ትምህርቲ ቤ/ጽ ቁ.20 ይኽፈት።
- መኽበሪ ጨረታ 5,000 (ሓሙሽተ ሽሕ) ናቕፋ ዝተረጋገጸ ቸክ (cpo) 
ይተሓዝ።
- ተወሳኺ መግለጽን ዝርዝራዊ ሓበሬታን ኣብ ሚ/ትምህርቲ ቤት ጽሕፈት 
ቁጽሪ 20 ወይ ብቴሌፎን 200593/123749 ተወከሱ።
ሚ/ትምህርቲ ዝሓሸ ኣማራጺ እንተረኺቡ፡ ነዚ ጨረታ ብምሉእ ወይ ብከፊል 
ናይ ምስራዝ መሰሉ ዝተሓለወ እዩ።

ሚኒስትሪ ትምህርቲ

ኣብ ዞባ ዓንሰባ፡ ን/ዞባ ከረን ከባቢ 05፡ዚፕ  ኮድ 6K-1382፡ ዞን 2፡ ፕሎት 121፡ 
ብመለለይ ቁ.ንብረት 6BRKRN000923 ዝተመዝገበ ፡ስፍሓቱ 173.70 /ሜ 
ዝኾነ ዘይንቀሳቐስ ንብረት (ገዛ)፣ ብስም 1.ኣሚነ ስምና ዑቕባዝጊ፡ 2.ኣመተዝጊ 
ሃብተ ወልደሚካኤል ዝተመዝገበ ዝዓደግክዎ፡ ናብ ስመይ ከመሓላልፍ 
ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ  
ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ፡ናብ ቤት ጽሕፈት ፓብሊክ ኖታሪን ቤት 
ጽሕፈት ካዳስተርን ዞባ ዓንሰባ ከረን ይቕረብ። ተቓውሞ እንተዘይቀሪቡ ግን 
ኦርጅናል ሰነዳተይ ኣቕሪበ ጉዳየይ ከፍጽም ምዃነይ እሕብር።

ሕርይቲ ፍረዝጊ ዓሊኖር

ኣብ ዞባ ማእከል ንኡስ ዞባ ፓራዲዞ ዓዲ ሰግዶ፡ ጎደና- ቁ.ገዛ- ብቁ/ፍቓድ ዋኒን 
ASL00039437 ናይ ዱኳን ትካለይ ንኣቶ ኣማኑኤል ተኽለማርያም ብርሃነ፡ 
ኣድራሻ ዞባ ማእከል ዓዲ ሰግዶ ጎደና፡ ቁ.ገዛ ብዕለት 13-06-2024 ቁ.መዝ 
139/2024 ብውህብቶ ስለዝሃብኩዎ፡ ብስም ወሃቢት ዝኽፈሎ ዕዳ ኣለኒ ወይ 
ይግባኣኒ እዩ ዝብል ኣካል እንተደኣ ሃልዩ፡ እዚ ምልክታ እዚ ካብ ዝወጸሉ ዕለት 
ጀሚሩ ክሳብ ሰላሳ መዓልቲ፡ ስልጣን ንዘለዎ ቤት ፍርዲ ተቓውምኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም ተቐባሊ ውህብቶ 
ከምዝመሓላለፍ የፍልጥ።

ለተንስኤ ኣስፋሃ ሃይለገርግሽ

ይተኣረመለይ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

1ይ ቤት-ፍርዲ ባጽዕ

ወ/ሮ ቅድስቲ ትኩእ ካሕሳይ፡ ብዓል 
ቤተይ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 2 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/6/25 
ኣብ ቤ/ፍ ይቕረብ።

ባናይ መሓሪ ተኸስተ ምባል ተሪፉ፡ 
ባናያ መሓሪ ተኸስተ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን24/6/25 ኣብ ቤ/ፍ ይቕረብ።

በኺታ ሳልሕ ዓሊ ምባል ተሪፉ፡ ነጃት 
ስልሕ ዓሊ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን23/6/25 
ኣብ ቤ/ፍ ይቕረብ።

1ይ ቤት-ፍርዲ ከረን

ወ/ሮ ሂወት ዓፋ ገብረ፡ ብዓል ቤተይ ኖህ 
ወልዳይ በኺት ስለዝዓረፈ፡ ንዓይ ናይ 
መጻምዲ መሰለይ ይተሓለወለይ ስለ 
ዝበለት፣ ዝቃወም እንተሎ፡ ን24/6/25 
ኣብ ቤ/ፍ ይቕረብ።

ከሳሲት ወ/ሮ ዳናይት ተስፋሚካኤል፡ 
ተኸሳኢ ኣቶ ሜሮን ዳኒኤል ኣርኣያ፡ 
ናይ ሓዳር ክሲ ቀሪቡልካ ስለዘሎ፡ 
ን25/6/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ምስጋና ሰረቐ ተስፋጋብር፡ ኣዴና 
ለተንስኤ ምስግና መብራህቱ 
ስለዝዓረፈት፡ ኣነ ምስ 8 ኣሕዋተይ 
ጥራይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን16/6/25 ይቕረብ።

መሓመድሓየ ሓሰቡ እድሪስ ምባል 
ተሪፉ፡ መሓመድያሕያ እድሪስ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን12/6/25 ኣብ ቤ/ፍ 
ይቕረብ።

1ይ ቤት-ፍርዲ ቶኾምብያ

ወ/ሮ ኣብርሃጼን ኢሰያስ ወልዳይ፡ ኣደይ 
ለተንስኤ ወልዳይ ደበሳይ ስለዝዓረፈት፡ 
ኣነ ምስ 1ሓፍተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን19/6/25 ኣብ ቤ/ፍ ይቕረብ።

ኣገልግሎት ጥዕና ኣብ ንኡስ ዞባ ማይ-ዓይኒ

ዶ/ር ፍቕረማርያም ሃይለ

ትርሓስ ሓዲሽ

ዑስማን መሓመድ

ፋጥና ዑስማን

ኣብ ንኡስ ዞባ ማይ-ዓይኒ ሓንቲ 
ኮማዊ ሆስፒታል፡ ሓንቲ ማእከል ጥዕና፡ 
ሓንቲ መደበር ጥዕና ይርከባ። ጨንፈር 
ጥዕና ንኡስ ዞባ ማይ-ዓይኒ 62 ኣባላት 
ይጥርንፍ። ብዘይካ’ዚ ካብ ትካላት ጥዕና 
ምሕድግ ኣብ ዝበላ ዓዲታት ዝነጥፉ 

52 ወለንታውያን ጥዕና ዓሶ፡ 12 ጥዕና 
ኣደን ህጻንን፡ 7 ድማ ወከልቲ ጥዕና 
ቲቢ ይጥርንፍ። ክቡራት ኣንበብቲ፡ ኣብ 
ኮማዊ ሆስፒታል ማይ-ዓይኒ ተዛዊርና 
ምስ ሓላፊ ጨንፈር ጥዕና ናይ’ቲ ንኡስ 
ዞባ ዶ/ር ፍቕረማርያም ሃይለን ምስ 
ተገልገልትን ዘካየድናዮ ቃለ-መሕትት 
ነቕርበልኩም።
ዶ/ር ፍቕረማርያም፡ ንዝሃብካና ዕድል 

ብምምስጋን ምስ ኣገልግሎት ጥዕና ንኡስ 
ዞባ ማይ-ዓይኒ ከተላልየና?
ኣብ ኣገልግሎት ጥዕና ንኡስ ዞባ 

ማይ-ዓይኒ ዝተፈላለየ ኣገልግሎት እዩ 
ዝወሃብ። ከም ኣገልግሎት ተመላሊሶም 
ዝሕከሙ፡ ኣገልግሎት ደቂሶም ዝሕከሙ፡ 
ኣገልግሎት ጥዕና ኣደን ህጻንን፡ ኣሃዱ 
ምክትታል ዓሶ፡ ኣሃዱ ምክትታል ሕማም 
ቲቪ፡ ኣሃዱ ምክትታል ሕማም ኤች 
ኣይቪ ኣይድስ፡ ኣሃዱ ሓበሬታት ጎስጓስን፡ 
ኣሃዱ ከባቢያዊ ጥዕና፡ ኣገልግሎት 

መድሃኒት ዝኣመሰሉ ክፍሊታት 
ኣገልግሎት ይወሃብ።
ነቶም ተመላሊሶምን ደቂሶምን 

ዝሕከሙ ሕሙማት ዝግበር ክንክን 
ከመይ ይመስል?
ኣገልግሎት ተመላሊሶም ዝሕከቡ 

ሕሙማት፡ ኣብ 2024 ብ7% ካብ 
ናይ ዓመተ 2023 ወሰኽ ኣርእዩ። 
እዚ ድማ፡ መርኣያ ናይ’ቲ ኣብ ህዝቢ 
ሰሪጹ ዘሎ ንቕሓት ኣገልግሎት ጥዕና 
እዩ። ዝወሃብ ዘለ ኣገልግሎት’ውን 
እናዓበየ እዩ ዝኸይድ ዘሎ። መስርሒ 
ኣልትራሳውንድ፡ ምስፋሕ ንጥፈታት 
ላቦራቶሪ ምእታው ሓድሽ መሳርሒ 
‘ጅን-አክስፐርት’ ክጥቀሱ ይከኣል።

 ኣብ ንኡስ ዞባ ማይ-ዓይኒ ገኒኖም ኣብ ንኡስ ዞባ ማይ-ዓይኒ ገኒኖም 
ዝረኣዩ ሕማማት እንታይ እዮም?ዝረኣዩ ሕማማት እንታይ እዮም?
ሕማም ዓሶ፡ ሕማም ውጽኣት፡ ሕማም 

ብሩሴላ፡ ሕማም ስርዓተ ምስትንፋስ፡ 
ኣብ ንኡስ ዞባና ካብቶም ገኒኖም ዝርኣዩ 
ተመሓላለፍቲ ሕማማት እዮም። ኣብ 
ሰለስተ ወርሒ ናይ 2025 ተመላሊሶም 
ዝተሓከሙ ኣስታት 5,856 ይበጽሑ። 
ደቂሶም ዝሕከሙ ኣስታት 52 
ዝኣክል ዓራት ኣብ ኰዓቲት፡ ኣስታት 
29 ድማ፡ ኣብ ማይ-ዓይኒ ጠቕላላ 82 
ዓራውቲ ይበጽሕ። ኣብ 2024 ካብ 
ናይ 2023 ደቂሶም ዝሕከሙ ናይ 5% 
ምጉዳል ኣርእዩ። እዚ ድማ፡ ብሳላ’ቲ 
ዝተኻየደ ጎስጓሳት እናዓበየ ዝመጸ 
ንቕሓት ሕብረተሰብ ከምኡ’ውን 
ተገልገልቲ ብኣግኡ ከይበርትዖም፡ ኣብ 
ቀረባ ኣገልግሎት ይረኽቡ ስለ ዘለዉ 
እዩ። ቊጽሪ ደቂሶም ዝተሓከሙ፡ ኣብ 
ሰለስተ ወርሒ ናይ 2025 ኣስታት 181 
ይበጽሕ።
 ንኣደን ህጻንን ዝወሃብ ኣገልግሎት 

ጥዕና ከመይ ይመስል?
ኣብ ኣገልግሎት ጥዕና ኣደን ህጻንን 

ዝጥርነፉ ከም ኣገልግሎት ሕርሲ፡ 
ኣገልግሎት ክታበት፡ ክትትል ቅድሚ 

ሕርሲ ይርከቡ። መዓልታዊ ከኣ ስሩዕ 
ኣገልግሎት ይወሃብ። ብዘይካ’ዚ ብመደብ 
በጺሕካ ምምላስ፡ ካብ ትካላት ጥዕና 
ምሕድግ ኣብ ዝበላ 9 ነቚጣታት 
ብስሩዕ ኣብ ከክልተ ወርሒ ኣገልግሎት 
ይወሃብ። ኣብ ምክትታል ኣደን ዕሸልን 
ዝነጥፉ 12 ወለንታውያን ጥዕና ዓዲ 
ኣለዉ። ካብቲ ዘካይድዎ ንጥፈታት፡ 
ትሑት ሚዛን ዘለዎም ህጻናት ምልላይ፡ 
ነፍሰ-ጾራት ብኣግኡ ናብ ትካል ጥዕና 
ምልኣኽ፡ ከምኡ’ውን ነፍሰ-ጾራት ኣብ 
ትካላት ጥዕና ክሓርሳ የተባብዑወን። 
ኣገልግሎት ሕርሲ ኣብ 2024 ካብ ናይ 
2023 ብ3.4% ወሰኽ ኣርእዩ። ካብ 
45.6 ናብ 49% ወሲኹ። ምኽፋት 
መጸበዪ ነፍሰ-ጾራት ኣብ ሰለስቲአን 

ትካላት ጥዕና ዓቢ ግደ ነይሩዎ። እተን 
25% ካብተን ዝሓረሳ፡ ኣብ መጸበዪ ነፍሰ-
ጾራት ዝጸንሓ እየን። ኣብ ሰለስተ ወርሒ 
ናይ 2025 ኣገልግሎት ሕርሲ 65% 
ምኢታዊት በጺሑ ኣሎ። ኣብ ቪታሚን 
ኤ ምርሳዕ የጋጥም ስለ ዘሎ፡ ኣዴታት 
ግዜአን ሓልየን ብስሩዕ ደቀን ከኽትባ 
ንእግረ መንገደይ እላቦ። 

 መልከፍቲ ሕማም ዓሶ ከመይ ኣሎ?መልከፍቲ ሕማም ዓሶ ከመይ ኣሎ?

ክሊማ ንኡስ ዞባ ማይ-ዓይኒ ቆላን ወይነ 
ደጋን ዝዓብለሎ ስለ ዝዀነ ንምትሕልላፍ 
ከም ዓሶ ዝኣመሰሉ ሕማማት ምቹእ እዩ። 
ኣብ 2024 ሕማም ዓሶ ካብ ናይ 2023 

ብ 11% ከም ዝጎደለ፡ እዚ ድማ ሕማም 
ዓሶ ኣብ 2023 ብብዝሒ ከም ዝነበረ እዩ 
ዘነጽር። በዚ መሰረት፡ ብሓይሊ ዕማም፡ 
ኣብ ኩለን ዓሰውቲ ዝበሃላ ዓድታት 
ጽኑዕ ምክትታል፡ ምንጻግ ጸረ ጣንጡ፡ 
ጎስጓሳት ተኻዪዱ። ብውጽኢቱ፡ ኣብ 
2024 ክጎድል ክኢሉ። ወከልቲ ጥዕና 
ዓሶ፡ ኣብ ዓድታት ዝርአ ጸገማት ኣብ 
ምቅላል ዓቢ ግደ እዮም ዝጻወቱ። ኣብ 
2024 ጠቕላላ 763 ብሕማም ዓሶ 
ተለኺፎም። እቶም 50% ብሕማም ዓሶ 
ዝተጠቕዑ፡ ኣብ ዓዶም ብወከልቲ ጥዕና 
ዓሶ እዮም ተሓኪሞም። ካብቶም 763 
እቶም 615 ካብ ንኡስ ዞባ ማይ-ዓይኒ 
ክኸኑ ከለዉ፡ እቶም 112 ግን ካብ ካልእ 
ንኡስ ዞባ ዝመጽኡ እዮም። ኣብ ሰለስተ 
ወርሒ ናይ 2025 ድማ 76 ዝበጽሑ 
ብሕማም ዓሶ ተለኺፎም። 
 
ዘይተመሓላለፍቲ ሕማማት ኣብ ከመይ ዘይተመሓላለፍቲ ሕማማት ኣብ ከመይ 

ኩነታት ይርከቡ?ኩነታት ይርከቡ?

ኣብ ዘይተመሓላለፍቲ ሕማማት 
ፍወሳን ምክትታልን ይካየድ እዩ። 
ዘይተመሓላለፍቲ ሕማምት ብኣግኡ 
ንምፍዋስ ዝሕግዝ መዓልታዊ ምዕቃን 
ጸቕጢ ደም፡ ሚዛን ሰብነት፡ ዓቐን ሽኮር 
ኣብ ደም ኣገልግሎት ኣሎ። ኩሎም 
ሕዱራት ዘይተመሓላለፍቲ ሕማማት 
ዘለዎም ብስሩዕ ምክትታል ንኽገብሩ 
ድማ ጎስጓሳት ይካየድ እዩ። መድሃኒት 
ድማ፡ ወርሓዊ ብስሩዕ እናተመላለሱ 
ይወስድዎ። ንዘይተመሓላለፍቲ ሕማማት 
ዘገልግል ክፍሊ’ውን ተፈልዩሎም ኣሎ። 
ንዘይተመሓላለፍቲ ሕማማት ዝምልከት 
ዝተፈላለዩ ጎስጓሳት ይካየድ እዩ። 

 ምክትታል ሕማም ቲቢን ኤች ኣይቪ ምክትታል ሕማም ቲቢን ኤች ኣይቪ 
ኤይድስን ዝምልከት?ኤይድስን ዝምልከት?

ኣብ ንኡስ ዞባና ፍወሳ ናይ ሕማም ቲቢ 

            

ሃብተሚካኤል ዑቕባ ስላሴሃብተሚካኤል ዑቕባ ስላሴ

ይካየድ እዩ። ምትካል ‘ጅን-ኤክስፐርት’ 
ነዚ ዝተጠቕሰ ኣብ ምትግባር ዓቢ 
ተራ ኣለዋ። ወከልቲ ጥዕና ቲቢ፡ ኣብ 
ምክትታል መድሃኒት ሕሙማት ቲቢ 
ከምኡ’ውን ጥርጡራት ናብ ሕክምና 
ኣብ ምልኣኽ ዓቢ ተራ ኣለዎም። ነዚ 
ንጥፈት ዘተግብሩ ካብ ትካል ጥዕና 
ምሕድግ ኣብ ዝበላ ዓድታት ዝነጥፉ 7 
ሰባት ኣለዉና። ብዘይካ’ዚ፡ ምክትታል፡ 
ምልላይን ምክትታልን ሕማም 
ኤችኣይቪ ኤይድስ ይካየድ እዩ። ኣብ 
ዝሓለፈ 10 ዓመታት ኣብ ንኡስ ዞባ 
ማይ ዓይኒ ዝዀነ ሓድሽ መልከፍቲ 
የለን። እዚ ድማ፡ መርኣያ ኣብ ህዝቢ 
ሰሪጹ ዘሎ ሜላታት ምክልኻል ሕማም 
እዩ። 

  ኣብ ከባብያዊ ጥዕና ዝሰላሰሉ ኣብ ከባብያዊ ጥዕና ዝሰላሰሉ 
ንጥፈታት ከመይ ይመስሉ?ንጥፈታት ከመይ ይመስሉ? 

ኩለን ኣብ ንኡስ ዞባ ማይ-ዓይኒ ዝርከባ 
ዓድታት 100% ‘ናጻ ደገ ካብ ምውጻእ’ 
ኣቢለን እየን። ቀጻልነቱ ንምውሓስ ድማ፡ 
ብደረጃ ሓይሊ ዕማም፡ ቀጻሊ ጎስጓስን 
ምክትታልን ይካየድ እዩ። ብዘይካ’ዚ 
ሰለስተ ወርሓዊ ስሩዕ ተፍትሽ ወሃብቲ 
ኣገልግሎት ትካላት፡ ከም ኣብያተ ምግቢ፡ 
ድኳናት ይካየድ፣ መዓልቱ ዝሓለፈ 
ሃለኽቲ ሒዞም ዝተረኽቡ ድማ ግቡእ 
መቕጻዕቲ ይብየነሎም።

ተገልገልቲ፡ ንኣገልግሎት ጥዕና ኮማዊ 
ሆስፒታል ማይ-ዓይኒ ኣመልኪቶም 
ዝሃቡና መግለጺ ይስዕብ።

ተገልጋሊት ወ/ሮ ፋጥማ ዑስማን፡ 
“ቅድሚ ምሕራሰይ ኣብ’ዚ ኮማዊ 
ሆስፒታል ንኣርባዕተ መዓልቲ ኣብ 
መጸበዪ ነፍሰ ጾራት ጸኒሐ።
እዚ መጸበዪ ነፍሰ-ጾራት ምህላዉ ሓጋዚ 

እዩ። ናይ ኣስቤዛ ከም ሽኮር፡ ፊኖ፡ ዓደስ፡ 
ዘይቲ ሓገዝ’ውን ይወሃበና እዩ። ናይ 
መጐዓዝያ ጸገም ግን ኣለና። ነፍሰ ጾራት 
ሕርሲ ኣብ ዝተሓዛሉ ኣምቡላንስ ካብ 
ዓደን ከይዳ እያ ተምጽአን። ምስ ሓረሳ 
ግን፡ ብናይ ግሊ እየን ዝኸዳ። ኣምቡላንስ 
ተምጽአን እምበር ኣይትመልሰንን እያ። 
ስለዚ ኣብ ምምላስ ናይ መጐዓዝያ ጸገም 
ኣለና። ሰብ ሞያ ጥዕና ኮማዊ ሆስፒታል 
ብተገዳስነት ሰዓት ከይተጸባጸቡ እዮም 
ዝሰርሑ” ኢላ።
ተገልጋሊት ትርሓስ ሓድሽ፡ “ኣብ ኮማዊ 

ሆስፒታል ማይ-ዓይኒ፡ ጽፉፍ ኣገልግሎት 
ጥዕና እዩ ዘሎ። ኣብ ተመሓላለፍትን 
ዘይተመሓላለፍትን ሕማማት ድማ 
ዝኣክል ቀረብ መድሃኒት ኣሎ። ብወገነይ 
ጸቕጢ ደም ኣሎኒ፡ ኣብ’ዚ ኮማዊ 
ሆስፒታል እናመጻኹ ድማ፡ መድሃኒተይ 
እወስድ” ክትብል ገሊጻ። 
ተገልጋሊ ዑስማን መሓመድ፡ 

“ኣገልግሎት ጥዕና ኮማዊ ሆስፒታል 
ማይ-ዓይኒ ዝነኣድ ኣገልግሎት እዩ 
ዝህብ። ጸጸር ኵሊት ሓሚመ ምስመጻኹ 
ዝግባእ ክንክን እዮም ገይሮምለይ” ክብል 
ብኣገልግሎት ናይቲ ትካል ዕጉብ ምዃኑ 
ገሊጹ።

ሕጉሳት ሰባት ዘንጸባርቕዎ ባህሪ
• መብዛሕትኡ ግዜ ሰባት ክሕጐሱ 

ከለዉ ሓጐሶም ብቓላትን ብኣካላዊ 
ቋንቋን’ዮም ዝገልጹ። ኣብ ዝፈትውዎ 
ዓውዲ ከኣ ይሳተፉ።
• ዝያዳ ምስ ዝፈትውዎም ሰባት ግዜ 

ከሕልፉ ይመርጹ። እዚ ድም፡ ማዕረ 
ክንደይ ከም ዘፍቅርዎም እዩ ዝገልጽ። 
ምስ ትፈትዎም ሰባት ተሕልፎ ሓጎስ 
እንትርፎ ብፍሽኽታ ብቓላት ዝግለጽ 
ኣይኰነን። ፍሽኽታ ኣብ ህይወትና ምንጪ 
ኩሉ ጽቡቕ ነገር’ዩ። ዝተሓጎሱ ሰባት ከኣ፡ 
ብቐዳምነት ዘንጸባርቕዎ እዩ። ፍሽኽታ 
ዘርእዩ ሰባት ካብቶም ኣብ ስእሎም 
ፍሽኽታ ዘየዘውትሩ ዝያዳ ኣብ ህይወቶም 
ቅሱናትን ጥዑያትን፡ ኣብ ሓዳሮም ጽኑዓት፡ 
ኣብ ዕላምኦም ድማ ዕዉታት ኰይኖም 
ተረኺቦም። መጽናዕቲ ከም ዘረጋገጾ፡ ኣብ 
ህይወት እንደልዮ ጥዕና፡ ሃብቲ፡ መልክዕን 
ካልእን ኣብ ፍሽኽታኻ’ዩ ዘሎ። 
• ህያባት ከበርክቱ ይርኣዩ። ካብ’ታ 

ዝነኣሰት ክሳብ’ቲ ዝዓበየ ህያብ፡ ንሓደ 
ሰብ ከም ህያብ ምስ እተበርክተሉ፡ ኣብ 
ልዕለኡ ዘለካ ፍቕሪን ማዕረ ክንደይ ከም 
እትግደሰሉን እዩ ዘጒልሕ።
• ብኣካላዊ ቋንቋ ሓጎሶም ይገልጹ። 

ንነገራት ክንገልጾም ብዙሕ መንገዲ’ዩ 
ዘሎና። መጽናዕቲ ከምዘነጽሮ 7% በቲ 
ንብሎ፡ 38% ናይ ድምጽና ክብታን 
ለጠቕታን ከምኡ’ውን ቅልጣፈ፡ እቲ 55% 

ከኣ ብኣካላዊ ቋንቋ (body language) 
ብእንገልጾ’ዩ ምብህሃላትና ዝግምገም። 
ገጽ፡ ብፍላይ ከኣ ዓይኒ ገላጺት ኩሉ ናይ 
ምብህሃል ጥበብ’ያ። ንርክባትና ዓቕሚ 
ምብህሃል’ዩ ዝውስኖ።
• እወታዊ ስምዒት ኣለዎም። ኣተሓሳስባና 

ንስምዒትናን ባህርያትናን ኣዝዩ’ዩ ዝጸልዎ። 
ቅኑዕ ኣተሓሳስባ ዘለዎ ሰብ ጽቡቕ 
ስምዒታት ይህልዎ። ጽቡቕ እናተሰመዖ 
ዝነብር ሰብ ከኣ ፍቱው ባህርያት ይህልዎ። 
ከም ውጽኢት ኣተሓሳስባኡ ከኣ ሕጉስ 
ህይወት ይመርሕ። እወታዊ ኣተሓሳስባ 
ምህላው ቃንዛን ጸገማትን ኣብ ምጽዋር 
እውን እወታዊ ጽልዋ’ዩ ዘለዎ።

• ማሕበራዊ ዝምድናኦም ዝለዓለ 
እዩ። መብዛሕትኡ ግዜ ሕጉሳት ሰባት 
ምስ ስድራቤት፡ ዓርከ-መሓዛ ድልዱል 
ዝምድና ኣለዎም። ኣብ ዓለም እቲ ኣዝዩ 
ኣገዳሲ ዝበሃል ክእለት፡ ከመይ ገይርካ ምስ 
ሰባት ከምትዋሳእ ክትፈልጥ ምኽኣል’ዩ። 
ምኽንያቱ ሎሚ ዝምድና እቲ ኣገዳሲ 
ዓውዲ ስነ-ፍልጠት ህይወት’ዩ።
• ሕጉሳት ሰባት ንገዛእ ርእሶም 

ብንቕሓት ይምርምሩ። ሕጉሳት 
ሰባት ናይ ገዛእ ርእሶም ስምዒታትን 
ድሌታትን ብግቡእ ይፈልጡ። ብዝበለጸ 
መንገዲ ድማ፡ ክርድኡ ይኽእሉ።

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ትብዓትትብዓት ነቲ ክትገብሮ ዝደለኻ 
ነገር ከተተግብሮ ዘኽእል ዓቕሚ 
እዩ። ንፍርሒ እትስዕረሉ መድረኽ 
ክበሃል’ውን ይከኣል። ትብዓት ሓደ 
ዓቢ ውሽጣዊ ሓይሊ ኮይኑ ክሳብ 
መወዳእታ ዕላማኻን ራኢኻን 
ከብጽሓካ ዘኽእል ሓይሊ እዩ። 
ክኢላታት ከም ዝገልጽዎ፡ ንትብዓትና 
ልክዕ ከም ጭዋዳታትና ምስ ግዜ 
ከነትርሮን ከነመሓይሾን ከም ንኽእል 
ይገልጹ። ፍርሒ ከም ግብረ-መልሲ 
ክኸውን እንከሎ፡ ትብዓት ድማ ከም 
ውሳነ ክውሰድ ይከኣል። 

ትብዓት ሓደ ዓቢ ውሽጣዊ ሓይሊ 
ኮይኑ፡ ክሳብ መወዳእታ ዕላማኻ ይኹን 
ራኢኻ ከብጽሓካ ዝኽእል ሓይሊ 
እዩ። ትብዓት ብዓቢ ጥበብ፡ መሃዝነትን 
ውሽጣዊ ሓይሊን ዝተመልአ እዩ። 
ትብዓት ሓደ እወታዊ ስነ ኣእምሮ 
ኮይኑ፡ እሩም ኣካይዳ ይኽተል። 
እወታዊ ኣተሓሳስባ ዘሎዎም ሰባት 
ኣብ ዝተፈላለየ ኣጋጣሚ ዕዉታት 
ኮይኖም ክወጹ ልሙድ ተርእዮ እዩ። 
እቲ ምንታይሲ፡ ትብዓት ብዝያዳ ከም 
እምነት፡ ግሉጽነት፡ ፍቕሪን ጥበብን’ዩ 
ዘጠቓልል። ትብዓት ሓደ ዓቢ ስነ-
ምግባር ስለ ዝኾነ፡ ተስፋ ዝመልኦ 
ዘረባ ንኽትዛረብ ይሕግዝ። ተባዓት 
ሰባት ዝተፈላለዩ ሽግራት ይኹኑ 
ምስጢራት ንምንጋር ኣይጽገሙን። 

ምኽንያቱ ንዝመጽኡ ተቓውሞን 
ሽግራትን ከም ዝምክትዎም ስለ 
ዝኣምኑ። ግሉጽነት ሓደ መርኣያ 
ትብዓት ክበሃል ይከኣል። ርትዓዊ 
ኣጣምታ ክህልወካ ድማ ይሕግዘካ። 
ኣብ ብዙሕ ኣጋጣሚታት ተሓታቲ 
ካብ ምዃን ንምምላጥ ግሉጽነት ይጉሰ 
እዩ። ብሓፈሻ ግሉጽነት ብእትዓብየሉ 
ስድራቤትን ሕብረተሰብን ይጽሎ እዩ። 
ገለ ሕብረተሰብ ኣዝዩ ዓቃባዊ ባህሪ’ዩ 
ዝውንን።
ዝመጸ ይምጻእ ሽግር ብጽንዓትን 

ብተስፋን እንተ ዘይኮይኑ፡ ማዕረ 
ክንደይ ክብደቱ ከም ዝዓቢ ርዱእ 
እዩ። ብዝያዳ እምበኣር ነቲ ክንበጽሖን 
ክንጭብጦን ዝደለናዮ ነገር ውሽጥና 
እንተ ዘይነቐፈና ትብዓት ኣሎና። 
መብዛሕትኡ ግዜ ዘጋጥሙና 
ጸገማት ልዕሊ ዓቕምና ኣይኮኑን። 
ስለዚ ንምፍትሖም ማዕረ’ቲ ንጭነቖ 
ኣይኰኑን። መቸም ኣብዛ እንነብረላ 
ዓለም ይዕበ ይንኣስ እንተስ ክብድ 
ዝበለ ወይ ፍኹስ ዝበለ ዘይሓምም 
ሰብ የለን። እቶም ትብዓት ዘለዎም 
ሰባት ንሕማሞም ብርጉእ መንፈስ 
ስለ ዝቕበልዎ ኣብ ሓጺር ግዜ ናይ 
ምሕዋይ ዕድሎም ዝዓበየ እዩ። ዋላ 
እውን ኣካላቶም እንተ ሓመመ፡ 
ካብ ውሽጣዊ ሻቕሎትን ዘይተደልየ 
ተስፋ ምቝራጽን ክገላገሉ ይኽእሉ።
ንዝተፈላለየ ወልፊ ንኽብድህዎ 
ኣይጽገሙን። ብፍላይ ኣብ ገለ ሰባት 
ዝረአ ነብስኻ ብምውጻዕ ዝግበሩ 
ኣዕነውቲ ዝምድናታት እውን 
ሓደ ካብቶም ንምቁራጾም ትብዓት 
ዝሓቱ ነገራት እዮም። ስለዚ ነቲ 
ንብዙሕ መፍትሕን ዓወትን ዘለዎ 
ትብዓትኩም ኣይትደርብይዎ። ኣብ 
ገለ ግዜ ዕምቈት ናይ ስምዒት ብዘረባ 
ክትገልጾ ዘይትኽእለሉ ኩነታት ኣሎ። 
ኣብ ከምዚ ህሞት፡ ስቕታ ዝበለጸ 
መልሲ ክኸውን ይኽእል እዩ። ስለዚ 
ብስቕታ ኣቢልካ ሓያል ስምዒት 
ክትገልጽ ይከኣል እዩ። ብምዝራብካ 
ክብሪ ናይ ነገራት ወይ ናይ ስምዒት 
ከተጉድሎ ትኽእል ኢኻ። ብልክዕ 
ብቓላት ክትገልጽዎ ዘይከኣልኩም 
ህሞት ኣሎ’ዶ?

ሰማዕትኻ ንኽሰምዑኻ
“ቃላት፡ ድምጺ ልቢ እዮም” ብምባል 

እዩ ኮንፊሽየስ ዝገልጽ።  
ቃላት ናይ ገዛእ-ርእሶም ሓይሊ 

ኣለዎም። እንዛረቦም ኣተባባዕቲ ቃላት፡ 
ሓይሊ ዝህቡ ወይ ኣዕነውቲ ቃላት ክኾኑ 
ይኽእሉ እዮም። ቃላት መልእኽቲ 
ስምዒታትናን ርድኢታትናን እዮም 
ዝቐርቡ። ቃላት ተዘከርቲ ምዃኖም 
ምርዳእስ የድሊ። ቃላት ብዘይ እቲ ብሉጽ 
ክውንነት፡ ኣእምሮ ደቂ ሰብ ክምስጡ 
ሓይሊ የብሎምን። ኣብ ኣጋጣሚታት 
ሕርቃን ዝዝረቡ ቃላት ስምብራቶም 
ቀሊል ኣይከውንን። ምናልባት ዝዀነ 
ክትብሎ ትደሊ ክትብል ትኽእል ኢኻ፡ 
ግን ልዕሊ ዝግባኣካ ኣይትበል። ልዕሊ 
ዓቕሚ ምጽዋሮም ሰባት ከይተሰልኪ 
ተጠንቀቕ። ምናልባት ቅድሚ ኣፍካ 
ንዘረባ ምኽፋትካ ክትዛረበሎም እትደሊ 
ዘለኻ ጉዳያት ኣረጋጊጽካ ሕሰበሎም 
ብድሕሪኡ ንሓሳባትካ ጠርኒፍካ 
ብሕጽር ዝበለ መገዲ ክትዛረብ ጀምር። 
ከምዚ እንተ ገይርካ ዘረባኻ ዝከታተሉ 
ሰባት ቀልጢፎም ክርድኡኻ’ዮም። 
ሰማዕትኻ ክሰምዑኻ ዝኽእሉ ምዕሩይ 
ሓሳባት ምስ ትጥቀም ደኣ’ምበር ካብ 
ብዝሒ ቃላት ከም ዘይኮነ ኣስተብህል። 

ብብዝሒ ቃላት ከተረድኦም ትሓስብ 
እንተለኻ ግና ብኽፉት ኣእዛኖም 
ኣይክሰምዑኻን’ዮም። ኣዒንቶም’ውን 
ናባኻ ምጥማት ከሰልክየን’ዩ። እቲ 
ዝሓሰብካዮ ሓሳባት ኣብ ክንዲ 
ዝርድእዎ ድማ ከይተረድኡኻ 
ብዘይ ፍረ ክትተርፍ ኢኻ። ስለዚ 
ነተን እተውጽአን ውሑዳት ቃላት 
ተገደስ። መሰጥቲ ንኽትገብረን’ውን 
ሕሰብ። ብድሕሪኡ ሰባት ቀልጢፎም 
ክርድኡኻን ንሓሳባትካ ተመሲጦም 
ክሰምዑዎን’ዮም።
ዕለታዊ ህይወትና፡ ኩለንተናዊ 

ሰብኣዊ ርክባትና ብዝርርብ ዝተዓብለለ 
እዩ። ፈላጣት ስነ-ልቦና፡ ኣስታት 90 
ሚእታዊት ናይ ዕለታዊ ርክባትና 
ብዝርርብ ዝተመልአ ምዃኑ የነጽሩ። 
ስለዚ ኩለንትናና ብቓላት ዝተመልአ’ዩ 
እንተ ተባህለ ምግናን ኣይከውንን። 
ቃላት ናይ ገዛእ-ርእሶም ሓይሊ 
ኣለዎም። ነቲ ከነመሓላልፎ እንደሊ 
መልእኽቲ ድማ የንጸባርቑ። ቃላት 
መልእኽቲ ስምዒታትናን ርድኢታትናን 
እዮም ዝቐርቡ። እወታዊ ኰነ ኣሉታዊ 
ስምዒታት ወይ ርድኢታት ክህሉውና 
ከኣ ባህርያዊ እዩ። ቃላትና ከኣ በዚ 

መንጽር ክጽለዉ ንቡር’ዩ። ካብዚ ኩነታት 
ብዝነቅል’ዩ ኸኣ ኣብ እንዛረቦ ቃላት፡ 
እወታዊ ወይ ኣሉታዊ ኩነታት ምስ 
ካልኦት እንፈጥር። ጽቡቕ ትብል እንተለኻ፡ 
ነቲ ሰማዒ ጽቡቕ ትህብ ኣለኻ። ሕማቕ 
ትብል እንተለኻ ድማ ነቲ ሰማዒ ሕማቕ 
መልእኽቲ ትህብ ኢኻ ዘለኻ። ብፍላይ 
ምስ ህጻናት እንጥቀመሉ ቃላት ሕልፊ 
ካልኦት ኣብ ኣእምሮ ዝዓቢ ከምኡ’ውን 
ዝነብር እዩ። ንሓደ ህጻን እትብሎ፡ ቃል 
ምስኡ ይዓቢ ክሳብ ዘሎ ድማ ምስኡ’ዩ 
ዝነብር። ክውንነት ውጽኢት ናይ ብዙሕ 
ነገር ክኸውን ይኽእል’ዩ። ብሓፈሻ 
ግን ክውንነት ዝብሃል ውጽኢት ናይ 
ሓሳባት እዩ። በዚ እዩ ድማ፡ ማሃትማ 
ጋንዲ- “ሓሳባትካ እወታዊ ይኹን፡ 
ምኽንያቱ ቃላትካ ውጽኢት ሓሳባትካ 
ስለዝዀኑ። ቃላትካ ከኣ እወታዊ ይኹን 
እቲ ምንታይሲ ኣካይዳኻ ከኣ ውጽኢት 
ቃላትካ ስለዝዀነ” ብምባል ዝገለጾ።

ጥቕስታት መዛነዪ
• “ናጽነት ሓጎስ እዩ።”- ሱዛን ቢ ኣንቶኒ
• “ናጽነት ብናጻ ዋጋ ዝርከብ ዘይኮነ፡ ኣብ ነፍሲ ወከፍ ምሸት ንእትሕተቶ ዋጋ 
ክትከፍል ምኽኣል እዩ።” - ካረን ፕለቸር 
• “ሓርነት ዘይብሉ ህይወት ከም መንፈስ ዘይብሉ ኣካል እዩ።” - ካህሊል 
ጊብራን።
• “ናጽነት ብዝኾነ ዋጋ ዝዕየር ኣይኮነን። እስትንፋስ ህይወት እዩ።” - ማሃትማ 
ጋንዲ
• “እቶም ንናጽነት ካልኦት ዝነፍጉ፡ ናጽነት ኣየድልዮንም እዩ።” - ኣብርሃም 
ሊንከን
• “ናጽነት ካብ ሓይሊን ርእሰ ምርኮሳን እዩ ዝመጽእ።” - ሊዛ ሙርኮውስ

ዛዕባ ሎሚዛዕባ ሎሚዛዕባ ሎሚዛዕባ ሎሚ
ኢትዮጵያ - ሃገርነትን ሃገራውነትን ኣብ መስቀላዊ መንገዲ

ኣብ ዝሓለፈ ክፋል ናይዚ ጽሑፍ’ዚ 
ኣብ ዝቐረበ መእተዊ ከም እተገልጸ፡ 
ፖለቲካውን ጸጥታውን ኩነታት ኢትዮጵያ፡ 
ካብ ዜጋታታ ሓሊፉ ንመላእ ህዝቢ 
ኣፍሪቃ፡ ካብኡን ናብኡን ከኣ፡ ንጐደቦታት 
ኣተሓሳሳብን ኣሻቓልን ኮይኑ ኣሎ። 
ብዙሓት ተዓዘብቲ፡ በቲ ኩነታት ስክፍታ 
ብምሕዳሮም፡ እታ ሃገር ዛዕባ ዝተፈላለዩ 
ትንታነታት ኮይና ኣላ። እዚ ሓተታ’ዚ ከኣ፡ 
ብዓቕሙ፡ ኣብ ክሊ ፖሊስታት ዕንደራን 
ሽርሕታትን መንግስታት ኢትዮጵያ፡ 
እንተላይ ንገንሸልነት ኤርትራ ኣብ ግምት 
ብምእታው፡ ትዕዝብቲ ንምክፋል ዘንቀደ 
እዩ። ኣብ ዝሓለፈ ክፋል፡ ከም ድሕረ 
ባይታ፡ ኣመዓባብላ ሃገርን ሃገራውነትን 
ብደረጃ ዓለም ርኢና፣ መቐጸልታኡ 
ይስዕብ፦

ህንጸት ሃገርን ሃገራውነትን ኣብ ኣፍሪቃህንጸት ሃገርን ሃገራውነትን ኣብ ኣፍሪቃ

ብዝቐለለ ኣገላልጻ፡ ብመሰረት ሓደ 
መጽናዕቲ (1991፡ 4፡78)፡ ‘ሃገር፡’ ከም 
ሓንቲ ዝዓበየት ስድራ እትውከል ‘ኣሃዱ’ 
እያ። እዚ ማለት ከኣ፡ ኣባላት ስድራ፡ 
እቶም ኣብ ኣደ-መሬት (motherland) 
ወይ ኣቦ-መሬት (fatherland) ዝቕመጡ 
ብቋንቋ-ኣደ ዝዛረቡን ንኽብርታት ስድራ 
ዝምእዘዙን፡ ከም ኣሕዋትን ኣሓትን 
ዝውሰዱ [ዜጋታት] ክቝጸሩ ይኽእሉ። 
ብተመሳሳሊ፡ ሃገር’ውን፡ ኣብ ሓደ ግዝኣተ-
መሬት ዝቕመጥ ኮማዊ ህዝቢ፡ ንሓደ 
ዓይነት ሕግታትን ትካላትን ብምእዛዝ 
ዝነብረላ ‘ኣሃዱ’ እያ። በዚ መጠን፡ 

ሃገራውነት ሰረተ-እምነት (doctrine) ኣብ 
ሓደ ሃገር ብሓባር ዝነብሩ ሕብረተ-ሰባት 
እዩ። ብካልእ ኣገላልጻ፡ ሃገራውነት ስነ-
ሓሳብ ቋንቋታትን ትእምርትታትን ስለ 
ዝኾነ፡ ብብዙሕ መንገድታት፡ ንሰለስተ 
ውከሳታት (መዘክራት) ክቕስቅስ ይኽእል። 
እዚኣቶም፡ ግዝኣተ-መሬት፡ ታሪኽን 
ሕብረተ-ሰብን እዮም። ሃገራውነት (na-
tionalism)፡ ንትእምርታውያን ምልክታት 
(ኣርማታትን ቋንቋታትን)፡ ባህልን እኩብ 
ንቕሓትን ዜጋታት ዝውክል ሓባራዊ 
ኣተሓሳስባ ምዃኑ ይእምነሉ። እምበኣር፡ 
ሃገራውነት፡ ንሃገርን ኣባላታን ናብ ‘እኩብ 
ባዕላውነት (Collective Self) ከም 
ዝተበራበሩ ከመልክት ይኽእል። ብካልእ 
ሓረግ፡ ሃገራውነት፡ ዜጋታት ሓደ ሃገር፡ 
ንድምጺ ዝጸረየ ማሕበረ-ኮም ጥራይ 
ንኽሰምዑን ንኽምእዘዙን ምብርባር 
ይፈጥር። ብኣጠቓላሊ፡ ሃገራውነት፡ ስግር 
ቅድን ስነ-ሓሳብን ብምስጓም፡ ንቕርጺ ባህሊ፡ 

ቋንቋ፡ ስነ-ዛንታታት (ስነ-ጽውጽዋያት 
ወይ እኩባት ጽውጽዋያት)፡ ትእምርትን 
ንቕሓትን’ውን እዩ። 

ብካልእ መንገዲ፡ ሃገር’ውን ሓደ 
ዓይነት መንነት እያ። ክንዲ ዝኾነ፡ 
ሃገራውነት፡ ቀንዲ መለለዪታት ኣለዉዎ። 
ንሳቶም ከኣ፡ ባንዴራ፡ ሃገራዊ መዝሙር፡ 
ምርኢት ሰልፍታት፡ ሰልዲ፡ ርእሰ-ከተማ፡ 
ማሕላታት፡ ባህላዊ ልምድታት፡ ኣብያተ-
መዘክር፡ መዘክራት ኲናት፡ በዓላት 
ዝኽሪ፡ ፓስፖርትታት (ታሴራታት) 
ወዘመሰሉ እዮም። ብሓፈሻ፡ ሃገራውያን 
ትእምርትታት፡ ልምድታትን በዓላትን፡ 
እቶም ዝፈረዩ መዳያት ብርታዐን ነባርነትን 
ሃገራውነት እዮም። ብመሰረቱ፡ ሃገራውነት፡ 
ንሕብረተ-ሰባት፡ ፖለቲካዊ ማሕበረ-ኮም 
(Political Community) ብምስራጽ፡ 
እኩብ ባህላዊ መንነት ንምፍጣር የኽእል። 
ብቕርጡዉ፡ ብግቡእ ኣብ ዝተኸለለ 

ውሱን ማሕበራዊ ስፍራ ዝነብሩን እዚ 
ግዝኣተ-መሬት’ዚ ዝብጸሖምን ኣባላት ሓደ 
ማሕበረ-ሰብ፡ ኣብ ገለ ሓባራውያን ትካላትን 
ንሓደ ዝዓይነቶም ስርዓተ-ሕግታት፡ 
መሰላትን ግቡኣትን ክኣምኑን ክምእዘዙን 
ምስ ዝበቕዑ፡ ‘ፖለቲካዊ ኮም’ ምዃኖም 
ይግለጽ። እምበኣር፡ ሃገርነትን ሃገራውነትን 
ዘማዕበሉ ህዝብታት፡ ንህንጸትን ምውሓስን 
ሃገር ቀዳምነት ክህቡዎ ግድን እዩ።

   ብሓፈሻ፡ ብሕልፊ ኣብ ኣፍሪቃ፡ ብሰንኪ 
ንመስርሕ ህንጸት ሃገር (Nation Build-
ing) ዋጋ ዘይክፈለሉ ምዃኑ፡ መብዛሕትኡ 
እዋን፡ ርግኣት ሃገራት ነቕነቕ ክብል ይርአ። 
ቅድሚ ዝኣገረ፡ መስርሕ ህንጸት ሃገርን 
ሃገርነትን፡ ሓላፍነት ኣብ ፖለቲካዊ ስልጣን 
ዝመጽኡ ልሂቃን እዩ። በዚ መንጽር’ዚ፡ 
መንግስቲ ሓደ ሃገር፡ ብመንጽር ፖለቲካዊ 
ስልጣኑ፡ ሃገራዊ መንነት (National Iden-
tity) ንምንዳቕ ወይ ንምቕራጽ፡ ቀዳማይ 
ሓላፍነቱ ክኸውን ይግባእ። በዚ መሰረት፡ 

ህንጸት ሃገር፡ ኣብ ሓደ ጂኦግራፍያዊ ዞባ 
ንዝቕመጡ ሕብረተ-ሰባት ስጡም ሕብረት 
ከም ዝህሉዎም ብምግባር፡ ኣብ ሓደ ሃገር፡ 
ፖለቲካዊ ርግኣትን ቀጻልነትን (stabil-
ity and viability) ምርግጋጽ ማለት 
እዩ። ማይሎናስ ዝተባህለ ተመራማሪ፡ 
“ልሂቃን መንግስቲ፡ ሰለስተ ፖሊሲታት 
ህንጸት ሃገር ክጥቀሙ ይግባእ። ንሳቶም 
ከኣ፡ ጥጡሕነትን ውህደትን (accom-
modation)፡ ውሕጠት (assimilation)፡ 
ክልከላ (exclusion) እዮም፡” ብምባል፡ 
ሓደ መቓን የቐምጥ። ብተመሳሳሊ፡ ሃነጽቲ 
ሃገር፡ ንሳቶም ንባዕላቶም’ውን፡ ኣባላት 
መንግስቲ እዮም። ክንዲ ዝኾነ፡ ንሳቶም፡ 
መንግስታዊ ፕሮግራማት፡ ከም ዕስክርናን 
ሃገራዊ ዝትሕዝቶኡ ትምህርቲ ሓፋሽን 
ብምስኣል፡ ሃገራዊ ማሕበረ-ኮም (na-
tional community) ንምምዕባል ክጽዕሩ 
ይግባእ። ብዘይካ’ዚ፡ ህንጸት ሃገር፡ ማሕበራዊ 
ውህደትን ቁጠባዊ ዕብየትን ንምዅስኳስ፡ 
ዓበይቲ ልስሉሳትን (ፕሮፖጋንዳ) ደረቓትን 
ትሕተ ቅርጽታት ይሓትት።

ኣብ ዘመናዊ መዋእል፡ ህንጸት ሃገር፡ 
ዝእመኑ ትካላት መንግስቲ፡ ትምህርቲ፡ 
ሓይሊ ምክልኻል፡ ዲፕሎማሲ፡ ማእከላት 
ፋይናንስ፡ ግብርን ቀረጽን፡ ሲቪላውያን 
መሰላትን ሓርነታትን ንምቛም ዝካየድ 
ጻዕሪ እዩ። ብዘይካ’ዚ፡ ህንጸት ሃገር፡ 
ነቶም ብሓይልታት መግዛእቲ ይኹን 
ንግስነታት ብምቍርራጽ፡ ኣብ ፋሕ-ፋሕ 
ዝበሉ ግዝኣተ-መሬታት ዝነብሩ ሓፋሽ 
ህዝቢ (populace)፡ ንብሄር፡ ሃይማኖት 
ወይ ካልኦት ዶባት ግዲ ከይሃብካ፡ ዳግም 
ንምግላጾም ዝግበሩ ጻዕርታት ከጠቓልል 
ይኽእል። ብካልእ መዳይ፡ ህንጸት ሃገር፡ 
እንተላይ ክሳብ ንሃገራውያን ሓንጀ-
መንጂ (National Paraphernalia)፡ ከም 
ሃገራዊ ባንዴራ፡ ሃገራውያን ልብስታት 
ውትህድርና፡ ሃገራዊ መዝሙር፡ ሃገራውያን 
መዓልትታት፡ ሃገራውያን ኣዳራሻት፡ 
ሃገራውያን መስመራትን ኣገልግሎታትን 
ነፈርቲ፡ ሃገራውያን ቋንቋታትን ሃገራውያን 
ዛንታታት ወይ ጽውጽዋያትን (National 
Myths) ንምፍጣር ዝኸይድ መስርሕ 
ምዃኑ ይእመነሉ። ዋላ ብዝዓመቘ 
ጽፍሒ’ውን፡ ሃገራዊ መንነት ንምምዕባል፡ 
ንዝተፈላለዩ ብሄራትን ዓሌታትን (Eth-
nic Groups) ብደይ መደይ ብምጥባቕን 
ብምንዳቕን፡ ናብ ሓደ ሃገርን ሃገርነትን 
ንምምጻእ ዝግበር መስርሕ’ውን እዩ። 
እዚ ከኣ፡ ነቲ ‘ከፋፊልካ ግዛእ’ ዝሕመረቱ 
ሜላታት ገዛእቲ ሓይልታት ዘስዓቦ 
ንህዝብታት ብጐሳታት ዝመቓቐለ ልምዲ 
ንምስጣም ክሕግዝ ይኽእል። ኣማስያኡ 

ድማ፡ እዘን ዝተጸገና ሃገራት ብቐጻልነተን 
ኮነ ስጥመተን ሃገራውያን ኣሃዱታት (Na-
tional Entities) ንክኾና ዓቢ ኣስተዋጽኦ 
ኣይሰኣኖን።   

በዚ መንጽር’ዚ፡ ብመሰረቱ፡ ኤውሮጳዊ 
መግዛእቲ ንሃገራት ኣፍሪቃ፡ ብብርዕን 
መስመርን ፖለቲካዊ ካርታ ክሕንጽጸለን 
እንከሎ ዝገደፎ ሓድጊ፡ ንመሰረታዊ 
ግርጭት ዓሌታት ቀንዲ ረቛሒ እዩ ነይሩ። 
እዚ ከኣ፡ ኣብ ኣፍሪቃ ዝነብሩ ሓደ ዓይነት 
ብሄራትን ቋንቋታትን ኣብ ነንበይኖም 
ጂኦግራፍያውያን ካርታታት ፋሕ ከም 
ዝብሉ ምግባር፡ ንዝሑል መግዛእቲ ምእንቲ 
ከገልግል ተባሂሉ ዝተሃንደሰ ውዲት እዩ 
ነይሩ ክብሃል ይክኣል። ንኣብነት፡ ዓሌታት 
ቱትሲ-ሁቱ ኣብ ኮንጎን ሩዋንዳን፣ ብሄረ 
ዓፋር ኣብ ኤርትራ፡ ጂቡቲ፡ ኢትዮጵያ፣ 
ብሄረ ትግርኛ ኣብ ኤርትራን ኢትዮጵያን፣ 
ብሄራት ትግረን ሕዳረብን፡ ኣብ ኤርትራን 
ሱዳንን፣ ብሄረ ኦሮሞ ኣብ ኢትዮጵያን 
ኬንያን፣ ብሄረ ሶማል ድማ፡ ኣብ 
ኢትዮጵያን ሶማልያን ወዘተ.. ተዘርዮም 
ይርከቡ። ምናልባት፡ መግዛእቲ ኤውሮጳ፡ 
ንሓደ ዓይነት ብሄርን ቋንቋን ኣብ ሓደ 
ግዝኣተ-መሬት ከም ዝሰፍሩ ብምግባር፡ 
ሃገራት ኣፍሪቃ ብመልክዕ ‘ሃገረ-መንግስቲ 
(nation-state) ንምቛም’ውን፡ ኣማራጺ 
ነይሩ እዩ። እዚ ማለት ከኣ፡ ኣብ ሓደ ሃገር 
ዝቕመጡ ሓደ ዓይነት ብሄርን ቋንቋን 
ዝውንኑ ሕብረተ-ሰባት ዝቕመጡዎ 
ሃገር፡ ‘ሃገረ-መንግስቲ’ ስለ ዝብሃል እዩ። 
ንኣብነት፡ ሃገራት እስራኤልን ሶማልን ሓደ 

መርኣያ ሃገረ-መንግስቲ እየን። እምበኣር፡ 
ኣብ ሓደ ቤተ-መሬት (homeland) ከም 
ሓደ ጥርናፈ (polity) ብሰላምን ስኒትን 
ክነብሩ ዝኽእሉ ዝነበሩ ሕብረተ-ሰባት፡ 
ግዝኣተ-መሬቶም (territory) ብምቍርራጽ 
ፋሕ እንተ ኢሎም፡ ንግጭት ቅሉዓት 
ክኾኑ ይኽእሉ። እዚ ፋሕ-ጭርንጋሕ’ዚ፡ 
ንህንጸት ሃገር ከካብድን ክሓላልኽን ግድን 
እዩ። ንኣብነት ሃገራት ኮንጎ፡ ሶማልያን 
ናይጀርያን ነጥበ-መርኣያ ምዃነን ከማትእ 
ኣይክእልን።

ብዘይካ’ዚ፡ መስርሕ ሃገርን ሃገርነትን 
ብክልተ መንገድታት ክሓልፍ ይኽእል። 
ብመሰረት ኣንቶኒ ስሚዝ (1991፡ 5፡101)፡ 
እቲ ቀዳማይ፡ መስርሕ ቢሮክራስያዊ 
ውህደት (Bureaucratic Incorparation) 
እዩ። እዚ መስርሕ’ዚ፡ ግዝኣታውያንን 
ዜግነታውያንን (ሲቪካውያን) 
ፖለቲካውያን ሃገራት ናብ ምምስራት 
ይወስድ። ኣብዚ ቀዳማይ መንገዲ፡ እታ 
ከም ኣሃዱ እትፍለጥ ሃገር፡ ብኣጋኡ 

ልኡላዊትን ነጻን እያ። ክንዲ ዝኾነ፡ 
ምስግጋር ስርዓተ-ፖለቲካኣን ርእሰ-
ምግላጽ ባህላን እምበር፡ ካብ ባዕዳዊ 
ግዝኣተ-ምሕደራ ዘላቕቓ ምንቅስቓስ 
እትሓትት ኣይኮነትን። እቲ ካልኣይ መገዲ 
ከኣ፡ ብመስርሕ ዞባኣዊ ወይ ቋንቋኣዊ 
(Vernacular Mobilisation) ዝፍለጥ 
እዩ። እዚ፡ ንማሕበረ-ጕጅላኣውያንን ስነ-
ትውልዲኣውያንን (Ethnic and Genea-
logical) ፖለቲካውያን ሃገራት ንምፍጣር 
ይሕግዝ። ኣብዚ ካልኣይ ህንጸት ሃገርነት 
ድማ፡ እታ ብኣሃዱኣነት እትፍለጥ 
ሃገር፡ ኣብ ክንዲ ሓድሽ ባህላዊ መንነት 
ንምቕራጽ ጥራይ እተተኵር፡ ከም ዘይነጻ 
ሃገር፡ እንተላይ ካብ ሓይልታት ባዕዳውያን 
ገዛእቲ ሓራ ብምግባር፡ ክሳብ ነጻን 
ልኡላዊትን እትኸውን ቃልሲ ይሓትት።

 እምበኣር፡ ኣብ ምስረታን ምፍጣርን 
ሃገርን ሃገርነትን፡ ሃገራዊ ፖለቲካዊ 
መንነት ንምቕራጽ፡ ኣገደስቲ ጻዕርታትን 
ወፍርታትን ቅድመ-ኩነት ምዃኖም፡ 
ክዝንጋዕ የብሉን። ብካልእ መንገዲ፡ 
ንመንግስትታትን ንግስነታትን ናብ 
ጥሙራት ፖለቲካውያንን ግዝኣታውያንን 
ማሕበረ-ኮማትን (Compact Political 
Communities) ግዝኣታውያን ሃገራትን 
(Territorial Nations) ንምስግጋር፡ 
ንንግስነታውን መንግስታውን መንገድታት 
(State and Imperial Routes) ምኽታል 
ዘይተርፍ ግዴታ እዩ።  በዚ መጠን፡ ብሕልፊ 
ኣብዚ ዳሕረዋይ ኣገባብ (ንግስነታዊ)፡ 
ጥምረት ዘሎወን ፖለቲካውያን 

ሃገራት ንምድልዳል፡ እተን ብማሕበረ-
ጕጅለኣውያን ባእታታት (ethnie ele-
ments) ዝቘማ ግዝኣታት፡ ባህሊ፡ ልምዲ፡ 
ሃይማኖትን ምልከ-ልዑላንን ካህናትን 
ስለ ዝጕልብበንን ዝሰርጸንን፡ ንስጥመተን 
ክጽዓር ይግባእ። እዚ ከኣ፡ ንኣገደስቲ 
ዓሌታትን ብሄራትን (Ethnic Minorities) 
ብምሕቋፍ፡ ንጠባይ ቢሮክራስያዊ ስርዓተ-
መንግስትነት ምዝማን፡ ዕላውን ትካላውን 
ሃገራውነት ብምጥቃም፡ ገዛእቲ ደርብታት 
ብመንገዲ ዓበይቲ ትካላቶም ንኣገደስቲ 
ጉጅለታት ንምስጣምን ንምውሓጥን 
(homogenization and assimilation)፡ 
ከም ፕሮግራም ትምህርታዊ ሃገራውነት 
ብምጥቃም፡ ምስሊ ሃገርነት ንምዕባይ 
ጻዕርታት ይጥለቡ። ንኣብነት፡ ሃገራት 
ሩስያ፡ ቱርኪ፡ ጃፓን ኢትዮጵያ ወዘተ. 
ሓደ ነጥበ-መርኣያ ናይዚ መስርሕ ምዃነን 
ይእመን (ከማሁ)። 
 

          ይቕጽል . . .ይቕጽል . . .

ፍስሃየ ኪዳነ (ወዲ ፖሊስ)
 ሚኒስትሪ ትምህርቲ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቅድድም ብሽክለታ ‘ዋንጫ ሰማእታት’ ጀሚሩቅድድም ብሽክለታ ‘ዋንጫ ሰማእታት’ ጀሚሩ

ኣስቤኮ፡ ብኹሉ ትቕልስ ኣላ

ዕዉት መድረኽ - ኑርኣሕመድ ዓብደልወሃብ

ቅድድም ብሽክለታ “ዋንጫ ሰማእታት” 
ዞባ ማእከል፡ ሰንበት 1 ሰነ ኣብ ቸርኪቶ 
እንዳማርያም ክልተ ዲቪዥናት ብዘካየድዎ 
ናይ ቀዳማይ መድረኽ ውድድር ፈሊሙ።
  ኣብቲ ውድድር፡ ንሰለስተ ቀዳሞት 

ተቐዳደምቲ ብተኸታታሊ - ሰለስተ፡ ክልተን 
ሓደን፡ ግዜን ነጥቢን ዘኽስባ ናይ መንጎ ጸወታ 
ቅጽበታዊ ውድድር (ኢንተርሚደይት) ነይረን። 
104 ኪሎሜተር ኣብ ዝሸፈኑ ናይ ደቂ ተባዕትዮ 
ውድድር ድማ፡ ገዳይም ተቐዳደምቲ ተስፎም 
ዕቑባማርያማን ሜሮን ተሾመን ተወዳዲሮም 
ነይሮም። 
  ንቀዳመይቲ ኢንተደሚደይት፡ ተቐዳዳማይ 

ኣስቤኮ ዳንዮም ፍጹምብርሃን ክዕወተላ እንከሎ፡ 
ኤስሮም እስቲፋኖስ - ሰምበል ኣኽሊሉ ኣተሺም 
ካብ ደንደን ድሒሮም ኣትዮም። ንካልአይቲ 
ድማ፡ ተቐዳዳማይ ገዛ ባንዳ ሳይሞን ሚካኤል 
ንናይ ውልቂ ተቐዳደምቲ ሰዓረ ሰመረን 
ተስፎም ዕቑባሚካኤልን ኣኸቲሉ ተዓዊቱላ። 
  ኣብቲ 2.1 ኪሎሜተር ዝንውሓቱ መወዳደሪ 

ቦታ፡ ወላ’ኳ ዝተፈላለየ መጥቃዕትታት 
እንተተፈጸመ፡ ነዊሕ ዝጐዓዝ ግና ኣይነበረን። 
ንዝፍጠራ ዝነበራ ጉጅለታት ኣብ ምርኻብ ሓደ 
ካብቶም ልዑል ተራ ዝተጻወቱ ተቐዳደምቲ 
ዝኾነ ኣባል ኣስቤኮ ኑርኣሕመድ ዓብደወሃብ 
ድማ፡ ኣብታ መዛዘሚት ዙርያ ካብ ዓባይ ጉጅለ 
መሊቑ ብምውጻእ፡ ብ2 ሰዓት፡ 41 ደቒቕን 59 
ካልኢትን ዕዉት መድረኽ ኮይኑ።
  ሰለስተ ካልኢት ድሒራ ንዝመጸት ጉጅለ 

ድማ፡ ወዲ ጋንታኡ ዳንዮም ፍጹምብርሃን፡ 
ንተቐዳዳማይ ጋንታ ደቡብ ሮቤል ሃብተማርያም 
ረቲዑ ካልኣይ ኣትዩ።
  በዚ ውጽኢት፡ ቀዳማይ ብምእታዉ 10 

ካልኢት ዝኸሰበ - ኑርኣሕመድ፡ ንግዜኡ ናብ 
ብ2 ሰዓት፡ 41 ደቒቕን 49 ካልኢትን ኣጉዲሉ፡ 
ብሓፈሻዊ ግዜ ይቕልሶ ኣሎ። ዳንዮም፡ 

ብክልተ ካልኢት፣ ሮቤል ብሸውዓተ ካልኢት 
ተፈንቲቶም ይስዕብዎ። 
  ብናይ ሽኳ ቃልሲ፡ ዳንዮም ብ12 ነጥቢ 

ይመርሕ፣ ብተኸታታሊ 11ን ሸሞንተን ነጥቢ 
ዘለዎም ኑርኣሕመድን ሮቤልን ይኽተልዎ። 
  ኣስቤኮ ድማ፡ ብ8 ሰዓት፡ 6 ደቒቕን 3 

ካልኢትን ትመርሕ ኣላ፣ ብተመሳሳሊ ሰለስተ 
ካልኢት ድሒረን ኤሪተልን ጋንታ ደቡብን 
ይስዕባኣ። 
  ብዘይካ’ዚ፡ 72 ኪሎሜተር ኣብ ዝሸፈኑ 

ካልኣይ ዲቪዥን (ጁንየር)፡ ናይ ውልቂ 
ተቐዳደምቲ ናሆም ሃብተጼንን ዒሳ በሺርን 
ተመራሪሖም ቀዳማይን ካልኣይን ኣትዮም። 
ብገምጋም ኣብ ሰዓት 38.2 ኪሎሜተር 

ዝተጓዕዙ እዞም ተቐዳደምቲ፡ ብ1 ሰዓት፡ 52 
ደቒቕን 59 ካልኢትን ውድድር ዛዚሞም። 
19 ካልኢት ድሒራ ንዝመጸት ጉጅለ ከኣ፡ 
ተቐዳዳማይ ሰምበል ኤሳው ጸሃየ ረቲዑ ሳልሳይ 
ደረጃ ሒዙ።
  ናሆም፡ ብ1 ሰዓት፡ 52 ደቒቕን 49 

ካልኢትን ንሓፈሻዊ ውድድር ይመርሖ ኣሎ፣ 
ዒሳ፡ ክልተ ካልኢት፡ ኤሳው 17 ካልኢት 
ድሒሮም ይስዕብዎ። 
  ኣብ ናይ ሽኳ (ናይ ነጥቢ) ውድድር ግና፡ 

ኤሳው፡ ብ14 ነጥቢ ቀዳማይ ኣሎ። 11 ነጥቢ 
ዘለዎ ናሆም ካልኣይ፡ ትሽዓተ ነጥቢ ኣኪቡ ዘሎ 
ዒሳ ሳልሳይ ደረጃ ሒዞም ኣለዉ።
  ናይ ሳልሳይ ዲቪዥን (ዩዝ) ውድድር’ውን፡ 

ኣካል ናይ’ቲ ዕለት ነይሩ። ን51 ኪሎሜተር 
ብገምጋም ኣብ ሰዓት 43.7 ኪሎሜተር 
እናተጓዕዙ ብ1 ሰዓት፡ 11 ደቒቕን 23 
ካልኢትን ኣብ ዝወድእዎ ድማ፡ ተቐዳዳማይ 
ደንደን ንፍታሌም ቅዱስ ቀዳማይ ኣትዩ። ሰናይ 
ተኸስተ - ትጽቢት፡ ናሆም ሰለሙን - ደንደን 

ተኸቲሎሞ።
  ንፍታሌም፡ በ11 ነጥቢ መራሒ ኣሎ። ኣብ 

ናይ ሽኳ ውድድር፣ ኣሚነደኣብ ወልደየውሃንስ 
- ደንደን ብተመሳሳሊ ነጥቢ ካልኣይ፣ ሰናይ 
ብ10 ነጥቢ ሳልሳይ ደረጃ ሒዞም ኣለዉ።
  ኣብቲ ዕለት ዘይተወዳደራ ደቂ ኣንስትዮ፡ 

ሰኑይ 9 ሰነ ናይ በረኻ ውድድር ቀዳማይ 
መድረኽ ከሰላስላ እየን።

ትዕዝብቲ
* ደገፍቲ፡ ኣብ ኩሉ ዓይነት ውድድር፡ 

መቐረት እዮም። ደገፍቲ ዘይብሉ ዓውዲ፡ 
ክንዲ ዝሓየለ ይሓይል መሳጢ ኣይከውንን፣ 
ነቶም ስፖርታውያን’ውን፡ ደስ ኣይብሎምን። 
ሰሪ ለብዒ ኮሮና ቫይረስ ኣብ ጥርሑ 
ስታድዩም ዝሰላሰል ዝነበረ ኵዕሶ እግሪ 
ኤውሮጳ ናይ ቀረባ ኣብነት እዩ። 
  ብመዳይ ኣቀማምጣ ደገፍቲ ድማ፡ ናይ 

ቅድድም ብሽክለታ ካብቶም ኣብ ስታድዩም 
ኮፍ ኢልካ ዝረኣዩ ፍልይ ዝበለ እዩ። ደገፍቲ፡ 
ኣብ ውሱን ቦታ ከይተሓጽሩ እዮም ዝዕዘቡ። 
ምንቅስቓሶም ጠገለ እንተስኢኑ ከኣ፡ ኣብ 
ተቐዳደምቲ ሓደጋ ከስዕብ ይኽእል። 
  ኣብቲ ናይ ብቕድሚ ትማሊ ውድድር 

ከኣ፡ ኣብ እዋን መዛዘሚ ዝነበረ ናይ ተዓዘብቲ 
ጠገለ ዝሰኣነ ምእታው ናብ መወዳደሪ ቦታ 
ዘተሓሳስብ እዩ - ወላ’ኳ ዘጋጠመ ሓደጋ 
ኣይንበር። ገለ ተቐዳደምቲ’ውን፡  ብሰንኪ 
ምእታው ደገፍቲ ናብ ጽርግያ፡ ውድድሮም 
ከይዛዘሙ ተሰናኺሎም እዮም። 
  ልክዕ እዩ፡ ምሉእ መዓልቲ ውድድር 

ክዕዘብ ዝወዓለ ደጋፊ፡ መፈጸምታ ክርኢ 
ደስ ዘይብሎ ኣይኮነን። ባህሪ ናይቲ ዓውዲ 
ግና፡ ኩሉ ሰብ ክርእዮ ዘኽእል ኣይኮነን። 
ብመንጽሩ በብዝጥዕመካ ናብቲ ናይ መዛዘሚ 
ቦታ እንተውሕዝካ፡ ኣብቶም ንነዊሕ ሰዓታት 
ረሃጾም ከፍስሱ ዝወዓሉ ተቐዳደምቲ ገለ 
ሓደጋ ከጋጥም ይኽእል እዩ። 
  ስለዚ፡ ንኹሉ ቦታ ሓለዋ እናገበርካ 

ክሽፈን ካብ ዘይተኻእለ፡ ኩልና ተዓዘብቲ 
ሓላፍነትና እንተተዋጺእና፡ ፈደረሽን ዞባ 
ማእከል ድማ፡ እንተወሓደ ንናይ መዛዘሚ 
ቦታ ሓጹር እንተገይሩሉ፡ ንድሕነትን ዜናዊ 
ሸፈነን ሓጋዚ እዩ።

ቢንያም፡ ቁመናኡ ይመልስ ኣሎቢንያም፡ ቁመናኡ ይመልስ ኣሎ
ኤርትራዊ ተቐዳዳማይ ክለብ ኢንተርማርሸ 

ቢንያም ግርማይ፡ ሰንበት ኣብ ዝተዛዘመ ‘ቡክለስ 
ደ ላ ማየነ’፡ ኣብ ቀጠልያ ማልያ ካልኣይ ወዲኡ።
  እቲ ኣብ ፈረንሳ ንመበል 50 ግዜኡ ዝተሰላሰለ 

ውድድር፡ ሰለስተ መድረኻት ነይሩዎ። ቢንያም፡ 
ኣብ ቀዳመይቲ ካልኣይ፡ ኣብ ካልአይቲ 10ይ 
ወጺኡ ነይሩ። ኣብ መዛዘሚ መድረኽ ካብ 
ዕዉት 32 ካልኢት ድሒራ ንዝመጸት ጉጅለ 
ብሽኳ ረቲዑን ንብርያን ኮኳርድ ኣኸቲሉን 
ከኣ፡ ካልኣይ ደረጃ ሒዙ። 
  ነታ 163.9 ኪሎሜተር ዝሸፈነት መድረኽ፡ 

ጀርመናዊ ተቐዳዳማይ ቱዶር - ማሪያስ 
ማርሆፈር እዩ፡ መጥቃዕቲ ብምግባር - ብ3 ሰዓት፡ 
32 ደቒቕን 54 ካልኢትን ተዓዊቱላ። 
  ናይ ሽኳ ዓቕሙ ቀስ ብቐስ ዝመልስ ዘሎ 

ቢንያም፡ በዚ ውጽኢት ብ46 ነጥቢ ኣብ ቀጠልያ 
ማልያ ካልኣይ ደረጃ ሒዙ ዛዚሙ። ፈረንሳዊ 
ፔረ ላቱር፡ ብ57 ነጥቢ ዕዉት ኮይኑ።

ኣልሂላል ንኣልጋሽ ብገፊሕ ረቲዓታኣልሂላል ንኣልጋሽ ብገፊሕ ረቲዓታ

ዋርሳይ_ደበሳይ

ግጥማት ሊግ ዓንሰባ ብሰንበት ኣብ ዝቐጸለሉ፡ 
ኣልሂላል ንኣልጋሽ ብገፊሕ ከምዝሰዓረታ፡ 
ወኪል ዜና ናይ’ቲ ዞባ ሓቢራ። 
  ኣብ ርክብ እዘን ጋንታታት፡ ኣልጋሽ እያ፡ 

ካብ ፈላሚት ደቒቕ ሓደገኛ ፈተነታት ኣካይዳ። 
ኣብ መበል 11 ደቒቕ ድማ፡ ብመንገዲ ስምኦን 
ሕድሩ ጽብቕቲ ሸቶ ኣመዝገበት። ግብረ 

መልሲ ኣብ ምሃብ ዕውትቲ ዝነበረት ኣልሂላል 
ከኣ፡ ብመንገዲ ኖህ ተስፋዝጊ ኣብ መበል 34 
ደቒቕ ተመራርያ ናብ ዕረፍቲ ወጺኣ። 
  ኣብ ካልኣይ እብረ፡ ኣልሂላል ኣወዳድባኣ 

ኣመሓይሻ ብምቕራብ፡ ሰለስተ ሸቶታት ካብ 
ሜሮን ገብረመስቀል፡ ክልተ ከኣ ካብ ኖህ 
ተስፋዝጊ ብዝረኸበተን ሸቶታት ብገፊሕ 6ብ2 
ተዓዊታ። ሃትሪክ ዝሰርሐ ሜሮን ገብረመስቀል 
ድማ፡ ብሉጽ ተጻዋታይ ናይቲ ጸወታ ተባሂሉ። 
  ዝሰዓበት ጸወታ፡ ንደንደንን ላሳለን ዘራኸበት 

ነይራ። ኣብቲ ምቘት ዝዓብለሎ ኩነታት ኣየር፡ 
ደሓን ዝኾነ ጸወታ ተራእዩ። ቀዳማይ እብረ 
ክዛዘም ውሑዳት ደቓይቕ ምስ ተረፎ፡ ላሳለ 
ብመንገዲ ዋርሳይ ደበሳይ መሪሕነት ዘትሓዘታ 
ሸቶ ረኺባ።
  ድሕሪ ዕረፍቲ፡ ደንደን ዝተመዝገቦም ሸቶ 

ከሕውዩ ጻዕርታት እኳ እንተኣካየዱ፡ ክሰልጦም 
ግና ኣይከኣኣለን። ብመንጽሩ ላሳለ፡ ኣብ መበል 
60 ደቒቕ ካብ ቢንያም መርሃዊ ሸቶ ወሲኻ 
2ብ0 ተዓዊታ። ዋርሳይ፡ ብሉጽ ተጻዋታይ 
ተባሂሉ ተሸሊሙ። 
  ካልኣይ ዙርያ ዘካይድ ዘሎ ሊግ ዓንሰባ፡ 

ጽባሕ ረቡዕ ኣልነስር ምስ ኣልጋሽ ከምኡ’ውን 
ኣልሂላል ምስ ኣልሳሕል ብዘካይዳኦ ግጥማት 
ክቕጽል እዩ።

ፒኤስጂ፡ መበል 24 ዋንጫ ሻምፕዮን ፒኤስጂ፡ መበል 24 ዋንጫ ሻምፕዮን 
ሊግ ዘልዓለት ክለብ ኮይናሊግ ዘልዓለት ክለብ ኮይና

ፈረንሳዊት ክለብ ፒኤስጂ፡ ቀዳም ምሸት 
ንኢንተር ሚላን ኣብ ፍጻመ ጸወታ ሻምፕዮንስ 
ሊግ ስዒራ፡ ነዛ ዝዓበየት ኤውሮጳዊት ጽዋእ 
ዘልዓለት መበል 24 ክለብ ኮይና።
  እዚ ብኣጋኡ ልዑል ቆላሕታ ረኺቡ 

ዝነበረ ጸወታ፡ ካብ ግምት ወጻኢ ብኣዝዩ 
ዓብላሊ ጸወታ ብገፊሕ ዓወት ፒኤስጂ፡ 5ብ0 
እዩ ተዛዚሙ። ንባርሴሎና ብድምር 7ብ6 
ስዒራ ዝሓለፈት ኢንተር ሚላን፡ ብኹሉ 
መዳይ ልእምቲ ኮይና እያ ኣምስያ። ፒኤስጂ፡ 
ቅድሚ ዕረፍቲ ካብ ሓኪሚን ድወን፡ ድሕሪ 
ዕረፍቲ ድማ፡ ካብ ድወ፡ ክቫርትስኬልያን 
ማዩላን ሸቶታት ረኺባ። ኣብ ታሪኽ እዚ 
ውድድር፡ ዝገፍሐ ናይ መዛዘሚ ዓወት ከኣ 
ሰኒዳ።  
  እዛ ጋንታ፡ ኣብ 2011 ብቀጠራውያን ሰብ 

ጸጋ ክትግዛእ እንከላ፡ ኣብ ኤውሮጳ መበል 48 
ዝበለጸት ክለብ ተሰሪዓ ነይራ። ኣብ ነፍሲ ወከፍ 
ዓመት፡ ኣለዉ ዝበሃሉ ተጻወትቲ እናምጽአት 
ድማ፡ ንሊግ ሃገራ ክትዕብልሎ ጀሚራ። 
ዝዓበየ ሕልማ ዋንጫ ሻምፕዮን ሊግ ምዕታር 

ብምንባሩ ከኣ፡ ክሳብ ዝሓለፈ ዓመታት ንመሲ፡ 
ነይማርን ምባፐን ጠርኒፋ ሕልማ ከተግህድ 
ሃቂና - ኣይኮነላን። ነዞም ከዋኽብቲ ኣፋንያ 
ግና፡ ኮኾብ ኤውሮጳ ኮይና።
  ዓላሚ ናይ’ዛ ጋንታ - ልዊስ ኤርኒከ፡ 

ካልኣይ ኣሰልጣኒ ‘ክልተ ግዜ ስሉሳዊ ዓወት 
ዝተጐናጸፈ’ ኮይኑ ኣሎ - ድሕሪ ዓላሚ ማን 
ሲቲ ፐፕ ጓርድዮላ። እዞም እስጳኛውያን 
ኣሰልጠንቲ፡ ቅድሚ ምስዘን ዘለዉወን ክለባት 
ምጽንባሮም ተመሳሳሊ ታሪኽ ብምስራሕ፡ 
ኣብ ዝተፈላለየ እዋን ንባርሳ እናዓለሙ እዮም 
ቀዳማይ ስሉሳዊ ዓወት ኣመዝጊቦም።
  ብካልእ መዳይ፡ ፒኤስጂ፡ ቀዳመይቲ 

ተሰላፊት ጋንታኣ፡ ብገምጋም 25 ዓመትን 96 
መዓልታትን ዕድመ ነይሩዋ። ገምጋም ዕድመ 
ኢንተር ድማ፡ 30 ዓመትን 242 መዓልታትን 
ነይሩ። በዚ ድማ፡ ኣብ ታሪኽ እዚ ውድድር 
ኣብ መዛዘሚ ካብ ዝተሰለፋ ጋንታታት እቲ 
ዝዓበየ ናይ ዕድመ ፍልልይ ኮይናን -  ናይ 
ሓሙሽተ ዓመትን 146 መዓልታትን ፍልልይ 
ስለዝነበረን።

መደብ ጸወታ
ሎሚሎሚ

ሻምፕዮን ኵዕሶ እግሪ ደቂ ተባዕትዮ ዞባ ሻምፕዮን ኵዕሶ እግሪ ደቂ ተባዕትዮ ዞባ 
ማእከል ኣብ ስታድዩም ኣስመራማእከል ኣብ ስታድዩም ኣስመራ

ማይ ተመናይ - ቀይሕ ባሕሪ 2፡00 ድ.ቀ
ደንደን - ኣስመራ ቢራ 4፡00 ድ.ቀ

ጽባሕጽባሕ
ገጀረት - ዕዳጋ ሓሙስ 2፡00 ድ.ቀ
ኩባንያ ሰገን - ሰምበል 4፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.158፡ ፊት ሲነማ ኢምፔሮ 121480

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ስዑዲ ዓረብ ንእስራኤል ትኹንን
ሚኒስተራት ጉዳያት ወጻኢ ግብጺ፡ 

ዮርዳኖስ፡ ቀጠር፡ ስዑዲ ዓረብን 
ሕቡራት ኢማራት ዓረብን ኣብ ኩነታት 
ፍልስጤማውያንን ኲናት ወሽመጥ 
ቓዛን ኣመልኪቶም ክዘራረቡ ናብ 
ምዕራባዊ ገማግም ምብጻሕ ክፍጽሙ 
ኣብ ዝተበገሱሉ እዋን፡ ብእስራኤል ከም 
ዝተኸልከሉ ተፈሊጡ።
ነቲ እስራኤል ዝወሰደቶ ስጕምቲ ዝኾነነት 

ስዑዲ ዓረብ፡ እታ ጽዮናዊት ሃገር ንሰላም 
ድሉውነት ከም ዘይብላ ብተግባር ተርኢ 
ምህላዋ’ውን ከሲሳ። 
ሚኒስተር ጉዳያት ወጻኢ ስዑዲ ዓረብ 

ልኡል ፋይሳል ቢን ፋርሃን ኣል ሳዑድ ነዚ 
ዝገለጸ፡ ትማሊ ሰንበት ኣብ ኣማን - ርእሰ 
ከተማ ዮርዳኖስ ምስ ሚኒስተራት ዮርዳኖስ፡ 
ግብጽን ባሕሬንን ድሕሪ ምርኻቡ እዩ።
“እስራኤል፡ እቲ ኮሚተ ናብ ምዕራባዊ 

ገማግም ዑደት ከይገብር ምእባያ፡ 
ንኣኽራርነታ ዘንጸባርቕን ዘረጋግጽን’ዩ። 
እስራኤል እቲ ጉዳይ ብሰላማዊ መንገዲ 

ከይፍታሕ ብምእባያ፡ ንሕና ነዚ ንምግጣም 
ኣብ ውሽጢ ማሕበረሰብ ዓለም እንገብሮ 
ዲፕሎማስያዊ ጻዕርታት ብዕጽፊ ንምዕባይ 
ክንጽዕር ኢና፡” ክብል’ውን ወሲኹ ገሊጹ። 
ክሊ ኣየርን ዶባትን ምዕራባዊ ገማግም 

ኣብ ትሕቲ ቁጽጽራ ዘሎ እስራኤል፡ ነቲ 
ንዑደት ዝተበገሰ ጉጅለ ፍቓድ ከም 
ዘይትህቦ ዝሓለፈ ዓርቢ እያ ሓቢራ።

ብፈረንሳን ስዑዲ ዓረብን ዝምራሕ 
ኣህጉራዊ ዋዕላ፡ ኣብ ጉዳይ ፍልስጤም 
ንምዝታይ ካብ 17 ክሳብ 20 ሰነ ኣብ 
ኒውዮርክ ክካየድ ምዃኑ ተፈሊጡ’ሎ።
ሚኒስተር ጉዳያት ወጻኢ ግብጺ ባድር 

ዓብደላቲ፡ ዛዕባ እቲ ዋዕላ፡ ድሕሪ ምቁራጽ 
ተኹሲ ኣብ ቓዛ ኣብ ዝህሉ ዳግመ ህንጸትን 
ኩነታት ጸጥታን ከም ዘተኩር ገሊጹ።

ኣብ ፕረዚደንታዊ ምርጫ 
ፖላንድ፡ ካሮል ናውሮኪ ተዓዊቱ
ካሮል ናውሮኪ ዝተባህለ ዓቃባዊ 

ፖለቲከኛ፡ ኣብ ካልኣይ ዙርያ ፕረዚደንታዊ 
ምርጫ ፖላንድ ድሕሪ ምዕዋቱ፡ ንሕቶ 
ኣባልነት ዩክሬን ኣብ ኔቶ ክቃወም ቃል 
ኣትዩ ኣሎ።
ብመሰረት ወግዓዊ መግለጺ ኮሚሽን 

ምርጫ እታ ሃገር፡ ኩሉ ድምጺ ድሕሪ 
ምቝጻሩ፡ ካሮል ናውሮኪ 50.89 
ሚእታዊት ድምጺ ክረክብ እንከሎ፡ ኣባል 
ፓርላማ ሕብረት ኤውሮጳ ዝነበረ ቀንዲ 
መቀናቕንቱ ራፋል ትርዛስኮቭስኪ ድማ 
49.11 ሚእታዊት ድምጺ ረኺቡ። 
ወላ’ኳ ዝበዝሑ ዜጋታት ናይ’ታ ሃገር 

ትርዛስኮቭስኪ ክዕወት ትጽቢት እንተ 
ነበሮም፡ ናውሮኪ ግና ከም ዝዕወት 
ብምሉእ ምትእምማን እዩ ዝዛረብ ነይሩ። 

ንሱ፡ “ንሕና ክንዕወት ኢና፣ ንፖላንድ 
ድማ ከነድሕና ኢና። ልዕሊ’ቲ ንዓሰርተ 
ዓመታት ኣብ ስልጣን ዘሎ ፕረዚደንት 
ዶናልድ ታስክ ኣብ ስልጣን ክንጸንሕ 
ኣይንደልን ኢና። እዚ ንፋይናንስ ህዝቢ 
ክቆጻጸር ዘይክእልን ሕልምናን ባህግናን 
ዝሰርቕን ሕማቕ መንግስቲ፡ ምሉእ 
ቁጽጽር ክህልዎ ኣይንፈቅድን ኢና፡
” እናበለ ኣቐዲሙ ጎስጓስ የካይድ ከም 
ዝነበረ ይፍለጥ። 
ኣቐዲሙ ኣካያዲ ስራሕ ሃገራዊ 

ትካል ምርምር ናይ’ታ ሃገር ዝነበረ ወዲ 
42 ዓመት ናውሮኪ፡ ኣብ ቁጠባውን 
ማሕበራውን ፖሊሲታት ንፖላንዳውያን 
ዝምችእ ኣካይዳ ከም ዝኽተል ቃል ኣትዩ 
ኣሎ።

ሓለቓ ስታፍ ሰራዊት ህንዲ -ጀነራል 
ኣኒል ቻውሃን፡ ህንዲ ኣብቲ ቅድሚ 
ገለ መዓልታት ምስ ፓኪስታን ዘካየደቶ 
ግጭት፡ ነፈርቲ ውግእ ከም ዝኸሰረት 
ምግላጹ ኣልጀዚራ ሓቢራ። 

እቲ ጀነራል፡ ኣብቲ ናይ ዝሓለፈ 
ወርሒ ግጭት፡ ቊጽረን ዘይገለጸን 
ነፈርቲ ውግእ ብፓኪስታን ተሃሪመን 
ከም ዝወደቓ’ዩ ገሊጹ። 
መራሕቲ ህንዲ ኣቐዲሞም፡ 

ህንዲ፡ ምስ ፓኪስታን ኣብ ዘካየደቶ ግጭት ክሳራ ከም ዘጋጠማ ተኣሚና

ኣመሪካ - ብመጥቃዕቲ ቦምባ ሽዱሽተ ሰባት ቈሲሎም
ፖሊስ ክፍለ ሃገር ኮሎራዶ - 

ሕ.መ.ኣመሪካ፡ ዝሓለፈ ሰንበት ድሕሪ’ቲ 
ኣብ ከተማ ቦልደር ሽዱሽተ ሰባት ዘቝሰለ 
መጥቃዕቲ ቦምባ ምፍጻሙ፡ ንሓደ ጥርጡር 
ኣብ ትሕቲ ቀይዲ ከም ዘእተዉ ገሊጾም። 
ፈደራላዊ ቤት ጽሕፈት መርመራ 

ገበን ኣመሪካ (ኤፍ.ቢ.ኣይ.) ብወገኑ፡ እቲ 

ናይጀርያ - ቁጽሪ ግዳያት 
ዕልቕልቕ ይውስኽ

ዝሓለፈ ሰሙን ኣብ ከተማ ኒጀር - 
ናይጀርያ ብዘጋጠመ ሓደጋ ዕልቕልቕ 
151 ሰባት ከም ዝሞቱን፡ ካልኦት ኣሽሓት 
ነበርቲ ድማ ብዘይ መግብን መዕቆብን 
ተሪፎም ከም ዘለዉን፡ ሓደ ላዕለዋይ ብዓል 
ስልጣን ናይ’ታ ሃገር ንሮይተርስ ሓቢሩ። 
ኣብ ትካል ህጹጽ ሓደጋ ዳይረክተር 

ክፍሊ ሓበሬታ ኢብራሂም ሑሰይኒ ኣብ 
ዝሃቦ ሓበሬታ፡ ዝሓለፈ ዓርቢ ቁጽሪ ግዳያት 
117 ከም ዝነበረ፡ ድሕሪ ክልተ መዓልቲ 
ግና እቲ ቁጽሪ ናብ 151 ክብ ከም ዝበለ 
ገሊጹ። 
በቲ ባህርያዊ ሓደጋ ልዕሊ 3 ሽሕ ሰባት 

ካብ ቤቶም ተመዛቢሎም ከም ዘለዉ’ውን  
ወሲኹ ኣረዲኡ። 
እቲ ዝሓለፈ ረቡዕን ሓሙስን ኣከታቲሉ 

ዝሃረመ ከቢድ ዝናብ ዘስዓቦ ዕልቕልቕ፡ 

ኣብ ትሕተ ቅርጺ’ውን ከቢድ ዕንወት 
ኣውሪዱ ከም ዘሎ’ዩ ዝሕበር።
ብተወሳኺ፡ ብዙሓት ሰባት ብጭቃ 

ተደብዮም ብምህላዎም፡ ኣባላት ህይወት 
ኣድሕን እታ ሃገር ኣብ ጽዑቕ ስራሕ 
ተጸሚዶም ከም ዘለዉ ይግለጽ።
ድሮ ድማ ህጻናት ዝርከብዎም 11 ሰባት 

ካብቲ ዝተደብዩሉ ጭቃ ኣውጺኦም ናብ 
ሆስፒታል ከም ዘብጽሕዎም፡ ሰብ መዚ 
ናይ’ታ ሃገር ይሕብሩ። 
ብዘይካ’ዚ፡ ንደቡባውን ምዕራባውን ክፋል 

እታ ሃገር ዘራኽብ ድንድል ብምፍራሱ፡ 
ንምንቅስቓስ ተሸከርከርቲ ኣጸጋሚ ኮይኑ 
ኣሎ። 
ኣብታ ሓደጋታት ዕልቕልቕ ብተደጋጋሚ 

ዘጋጥማ ናይጀርያ፡ ኣብ 2022 እውን 
ብተመሳሳሊ ሓደጋ ልዕሊ 600 ሰባት 

ክሞቱ ከለዉ፡ 
ልዕሊ 1.4 ሚልዮን 
ነበርቲ ድማ ካብ 
መንበሪኦም ከም 
እተዘናበሉን ልዕሊ 
440 ሽሕ ሄክታር 
ናይ ሕርሻ መሬት 
ምሉእ ብምሉእ 
ከም እተደምሰሰን፡ 
ናይ ሽዑ ጸብጻባት 
የመልክቱ።

ዝተጸፈመ መጥቃዕቲ ግብረ ሽበራዊ ዕላማ 
ከም ዝነበሮ ሓቢሩ።  
እቲ መሓመድ ሳብሪ ሶሊማን ዝተባህለ 

ወዲ 45 ዓመት ጥርጡር፡ “ንፍልስጤም 
ናጻ ግበሩዋ” ኢሉ ድሕሪ ብምጭዳር፡ 
ናብቲ ብብዝሒ ሰብ ዝንቀሳቐሰሉ ዝነበረ 
ክፋል እታ ከተማ ቦምባ ብምድርባይ ኣብ 

ልዕሊ ሰባት ጉድኣት ከም ዘውረደ፡ ወኪል 
ኤፍ.ቢ.ኣይ. ማርክ ሚካሌክ ገሊጹ። 
ኣብቲ ከባቢ ዝነበረ ሓደ ናይ ዓይኒ ምስክር 

ከም ዝሓበሮ ድማ፡ እቲ ሰብኣይ ነቲ ሒዙዎ 
ዝነበረ ተባራዒ ባእታ ናብ ማእከል ህዝቢ 
ድሕሪ ምድርባዩ፡ ኣብ ጥቓኡ ዝነበራ 
ኣርባዕተ ደቂ ኣንስትዮ ኩሉ ኣካላተን 
ክነድድ ከም ዝረኣየን ገሊጹ። 
ድሕሪ እቲ ፍጻመ፡ እቲ ጥርጡር ብቐጥታ 

ኣብ ትሕቲ ቀይዲ ከም ዝኣቱ እዩ ተገይሩ። 
በቲ መጥቃዕቲ ዝቘሰሉ ሰባት ኣብ ኣዝዩ 

ተኣፋፊ ኩነታት ከም ዘለዉ’ውን፡ ሰብ መዚ 
ጥዕና ኮሎራዶ ሓቢሮም።  
ኣብ ከተማ ቦልደር ዝነብሩ ኣይሁዳውያን 

ብወገኖም፡ ነቲ መጥቃዕቲ ኮኒኖሞ ኣለዉ።
ኣብታ ከተማ፡ ልዕሊ 35 ሽሕ ኣይሁዳውያን 

ከም ዝነብሩ፡ ጸብጻባት ይሕብሩ።

ብፓኪስታን ተወቒዐን ዝወደቓ ነፈርቲ 
ህንዲ ከም ዘየለዋ እዮም ክገልጹ ጸኒሖም ። 
እተን ጎረባብቲ ሃገራት፡ ብ22 ሚያዝያ 

ኣብታ ብህንዲ እትመሓደር ዞባ ካሽሚር 
ሓያሎ በጻሕቲ ብሽበራውያን ዕጡቓት 

ድሕሪ ምቕታሎም ናብ ግጭት ከም 
ዝኣተዋ’ዩ ዝግለጽ።
ህንዲ፡ ሕነ ናይቲ ህይወት 26 በጻሕቲ 

ዝለከመ መጥቃዕቲ ንምፍዳይ፡ ብ7 
ግንቦት ኣብ ፓኪስታንን ብፓኪስታን 

ኣብ ዝመሓደር ካሽሚርን መጥቃዕቲ 
ከም ዘካየደት ኣይርሳዕን።
ህንዲ ብዘይካ’ዚ፡ ፓኪስታን ነቶም 

ኣብ መሬታ ተዓቚቦም ዘለዉ ዕጡቓት 
ጉጅለታት ትድግፎም ምህላዋ ወቒሳ 
ነይራ። 
ፓኪስታን ብወገና፡ ኣብቲ መጥቃዕቲ 

ኢድ ከም ዘይብላ ብምግላጽ፡ ንክስታት 
ህንዲ ትነጽግ።
ሓደ ላዕለዋይ ብዓል ስልጣን ፓኪስታን፡ 

ሽዱሽተ ነፈርቲ ኲናት ህንዲ ኣብቲ 
ግጭት ተሃሪመን ከም እተሓምሸሻ 
እኳ እንተ ገለጸ፡ እቲ ህንዳዊ ጀነራል 
ግና፡ ኣብቲ ግጭት፡ ህንዲ ናይ ነፈርቲ 
ክሳራታት ከም ዘጋጠማ ካብ ምግላጽ 
ሓሊፉ ዝርዝራዊ ሓበሬታ ኣይሃበን።
ኣብ ቻይና ዝርከብ ኤምባሲ ህንዲ 

ብወገኑ፡ ነቲ ፓኪስታን ዝጠቐሰቶ ቁጽሪ 
ዝተሓምሸሻ ነፈርቲ “መሰረት ዘይብሉ 
ሓሶት” ክብል ነጺጉዎ ነይሩ።

